
KOTA BHARU, 24 September - 
Duli Yang Maha Mulia Sultanah 
Kelantan Sultanah Nur Diana Petra 
Abdullah berangkat merasmikan 
Pesta Flora Negeri Kelantan 2026 
yang berlangsung di Taman Per-
bandaran Tengku Anis, di sini, hari 
ini.

Pesta Flora Negeri Kelantan 
2026 bertemakan ‘Alam Lestari, 
Komuniti Harmoni’ berlangsung 
selama empat hari bermula 24 
hingga 27 September 2026, dengan 
pelbagai program dan aktiviti yang 
mengetengahkan keindahan flora 
serta usaha pelestarian alam.

Menteri Besar Kelantan YAB 
Dato’ Panglima Perang Ustaz 
Dato’ Mohd Nassurudin Daud 
berkata, pelestarian alam perlu di-
lihat sebagai tanggungjawab bersa-
ma selaras dengan tuntutan Islam 
yang mendidik manusia mengurus 
nikmat dan amanah Ilahi sebagai 
khalifah di muka bumi.

“Usaha murni dalam memeli-
hara dan memakmurkan alam ini 
juga bertepatan dengan tuntutan Is-
lam yang sentiasa mendidik manu-
sia agar menguruskan nikmat dan 
amanah Ilahi, di samping menjun-
jung prinsip kesinambungan dan 
kemaslahatan untuk generasi masa 
kini serta akan datang,” katanya.

Menurutnya, alam yang kaya 
dengan flora dan fauna merupakan 
anugerah Allah SWT yang perlu 
dipelihara dan dimakmurkan se-

bagai sebahagian daripada tanggu-
ngjawab manusia kepada-Nya.

Beliau berkata, pelestarian alam 
yang dipelihara hasil daripada kes-
edaran dan tanggungjawab ber-
sama akan memberikan manfaat 
besar kepada kehidupan serta kes-
ejahteraan sejagat.

Katanya lagi, keprihatinan serta 
ketulusan Duli Yang Maha Mulia 
Sultanah Kelantan terhadap pele-
starian dan kehijauan negeri men-
jadi sumber ilham dan teladan ke-
pada rakyat untuk bersama-sama 
menjaga alam sekitar.

“Penganjuran festival ini mem-
beri keyakinan yang amat penting 
kepada sekalian rakyat kerana di 
samping mengukuhkan keindahan 
dan kekayaan flora negeri Seram-
bi Mekah, penganjuran ini turut 
menjadi platform untuk mem-
budayakan rasa tanggungjawab 
dalam kalangan masyarakat agar 
alam dipelihara dan dimakmurkan 

secara berterusan selaras dengan 
amanah yang ditetapkan oleh syar-
iat Islam,” ujarnya.

Menurut Menteri Besar Kelan-
tan, Pesta Flora yang berlangsung 
selama empat hari itu merupakan 
antara program yang dirangka sem-
pena Sambutan Ulang Tahun Hari 
Kebesaran Kebawah Duli Yang 
Maha Mulia Sultan Muhammad V 
yang ke-57 bagi memeriahkan sua-
sana sambutan serta memperkukuh 
jalinan persaudaraan dalam kalan-
gan rakyat.

Katanya lagi, festival berkenaan 
bukan sahaja mengetengahkan 
keindahan flora bahkan turut mem-
perkasa industri berkaitan di negeri 
Kelantan dengan penyertaan pel-
bagai jabatan dan agensi.

“Tema Alam Lestari, Komuniti 
Harmoni yang diangkat pada festi-
val ini amat bertepatan dengan has-
rat untuk menghimpunkan seluruh 
lapisan masyarakat dalam satu wa-

dah yang meraikan keindahan alam 
dan keharmonian kehidupan,” 
jelasnya.

Beliau memaklumkan, pelbagai 
acara dan penganjuran sepanjang 
festival menampilkan kekayaan 
flora negeri serta memperkukuh 
nilai perpaduan, kebersamaan dan 
semangat persaudaraan dalam kal-
angan rakyat.

“Menjadi harapan kita bersama 
agar nikmat perpaduan dan kehar-
monian yang diimpikan oleh Allah 
SWT pada negeri ini akan terus 
terpelihara, bahkan semakin kukuh 
dari semasa ke semasa,” ujarnya.

Beliau turut berharap pengan-
juran Pesta Flora Negeri Kelantan 
2026 menjadi antara wahana yang 
menyuburkan semangat kebersa-
maan, sekali gus membina sebuah 
masyarakat yang hidup dalam 
suasana harmoni, makmur dan se-
jahtera serta saling hormat- meng-
hormati.

Sultanah Kelantan berangkat rasmi Pesta 
Flora Negeri Kelantan 2026
Oleh: Syamimi manah

Kelantan teliti potensi karbon kredit 
secara lestari
KOTA DARULNAIM, 21 Sep-
tember - Kerajaan Kelantan akan 
terus memperkukuh penyelaras-
an antara agensi bagi memastikan 
potensi karbon kredit di negeri itu 
dapat diteroka secara teratur dan 
berintegriti.

Timbalan Menteri Besar Kelan-
tan YB Dato’ Dr Mohamed Fadz-
li Dato’ Hassan berkata, langkah 
berkenaan penting dalam usaha 
membangunkan dan mengurus 
karbon kredit di negeri itu, ter-
masuk memanfaatkan kekayaan 
hutan dan biodiversiti secara lest-
ari.

Beliau berkata demikian men-
erusi media sosial pada Ahad sele-
pas mempengerusikan Mesyuarat 
Jawatankuasa Karbon Kredit Neg-
eri Kelantan.

Menurutnya, mesyuarat berke-

naan turut menerima pembentan-
gan daripada Malaysia Forest Fund 
(MFF) iaitu agensi yang berper-
anan menerajui pembangunan dan 
pelaksanaan instrumen kewangan 
inovatif bagi sektor perhutanan.

“Perkongsian ini penting bagi 
melihat potensi yang ada di Kelan-
tan, khususnya dalam memanfaat-
kan kekayaan hutan dan biodi-
versiti secara lestari, di samping 
membuka ruang kepada penjanaan 
nilai ekonomi melalui pasaran kar-

bon,” katanya.
Beliau memaklumkan, MFF 

turut membentangkan berkaitan 
pembangunan Forest Carbon Off-
set (FCO) sebagai sistem peng-
kreditan karbon sektor perhutanan 
di peringkat nasional.

Dalam pada itu, beliau berkata 
kerajaan negeri turut menantikan 
Rang Undang-Undang Perubahan 
Iklim Negara (RUUPIN) yang 
bakal memperkukuh tadbir urus 
perubahan iklim negara termasuk 

aspek mitigasi, adaptasi, pelapo-
ran serta aktiviti perdagangan kar-
bon.

“Kerajaan Negeri akan terus 
memperkukuh penyelarasan antara 
agensi dan memastikan potensi kar-
bon kredit Kelantan dapat diteroka 
dengan pendekatan yang teratur, 
berintegriti dan memberi manfaat 
kepada negeri tanpa mengabaikan 
tanggungjawab kita dalam meme-
lihara khazanah alam untuk gener-
asi akan datang,” jelasnya.

Oleh: Asri Hamat

Hasil perbincangan Halal Park Pasir Mas 
dibawa ke bengkel khas bersama TPM 

KOTA DARULNAIM, 23 Sep-
tember – Hasil perbincangan khas 
mengenai pengoperasian dan pe-
merkasaan Halal Park Pasir Mas 
akan dibawa ke peringkat lebih 
tinggi menerusi bengkel khas ber-
sama Timbalan Perdana Menteri 
dalam tempoh terdekat.

Exco Pembangunan Islam, Dak-
wah, Penerangan dan Hubungan 
Seranta YB Mohd Asri Mat Daud 
berkata, langkah itu merupakan su-
sulan penelitian terhadap beberapa 
laporan terkini berkaitan pemban-
gunan Halal Park Pasir Mas ter-
masuk usaha memperkasa sektor 
pelaburan halal di Kelantan.

“Laporan berkenaan insya Allah 
saya akan bawakan dalam beng-
kel khas bersama YAB Timbalan 
Perdana Menteri 1 dalam tempoh 
terdekat,” katanya menerusi media 
sosial pada Ahad.

Terdahulu, beliau mengadakan 
perbincangan khas bersama Majlis 
Pembangunan Wilayah Ekonomi 
Pantai Timur (ECERDC), Unit Per-
ancang Ekonomi Negeri (UPEN), 
Jabatan Hal Ehwal Agama Islam 
Kelantan (JAHEAIK), Perbadanan 
Kemajuan Iktisad Negeri Kelantan 
(PKINK) dan Majlis Daerah Pasir 
Mas di Mabna.

Menurutnya, perbincangan itu 
memberi tumpuan kepada laporan 

semasa berkaitan pengoperasian 
Halal Park Pasir Mas serta langkah 
pemerkasaan yang boleh dilaksan-
akan bagi mengembangkan potensi 
industri dan pelaburan halal di neg-
eri ini.

Pertemuan melibatkan pelbagai 
agensi berkepentingan itu turut 
menjadi medan menyelaras pan-
dangan, idea dan saranan berkaitan 
hala tuju pembangunan Halal Park 
Pasir Mas sebelum perkara berke-
naan diketengahkan pada peringkat 
seterusnya.

YB Mohd Asri merakamkan 
penghargaan kepada semua pihak 
yang terlibat atas perkongsian pan-

dangan dan cadangan dalam usaha 
memperkasakan pembangunan in-
dustri halal di Kelantan.

Beliau optimis, langkah mem-
bawa hasil perbincangan berk-
enaan ke bengkel khas bersama 
Timbalan Perdana Menteri 1 YAB 
Dato’ Seri Dr Ahmad Zahid Hami-
di dijangka membuka ruang kepa-
da penyelarasan lebih menyeluruh 
antara Kerajaan Negeri Kelantan 
dan Kerajaan Persekutuan serta 
agensi berkaitan dalam mengopti-
mumkan potensi Halal Park Pasir 
Mas sebagai salah satu komponen 
pembangunan industri halal neg-
eri.

Oleh: Norzana Razaly

Kekuatan agroaqua Kelantan buka ruang 
kerjasama TVET-Industri
Oleh: Norzana Razaly

Oleh: Asri Hamat

KOTA BHARU, 21 September 
– Kekuatan sektor pertanian dan 
akuakultur Kelantan menyediakan 
ruang luas kepada institusi pendidi-
kan dan latihan teknikal dan voka-
sional (TVET) untuk bekerjasama 
dengan pemain industri bagi men-
ingkatkan produktiviti serta meng-
hasilkan produk bernilai tambah.

Exco Pertanian, Industri Agro-
makanan dan Komoditi YB Dato’ 
Tuan Mohd. Saripudin Tuan Is-
mail berkata kerjasama berkenaan 
penting untuk menterjemahkan 
kekuatan pengeluaran negeri kepa-
da pembangunan teknologi, inova-
si, peluasan pasaran dan pembentu-
kan modal insan berkemahiran.

Menurutnya, pengeluaran 
akuakultur Kelantan pada 2025 
mencapai 7,901.74 metrik tan den-
gan nilai pasaran sebanyak RM76.2 
juta.

“Angka ini menggambarkan 
kekuatan sebenar sektor pertanian 
Kelantan. Persoalannya, jika Kelan-
tan sudah mempunyai kekuatan 
dari segi pengeluaran, apakah lang-
kah seterusnya untuk memastikan 
kekuatan itu diterjemahkan kepada 
nilai tambah, teknologi, inovasi, 
pasaran dan pembangunan modal 
insan?” katanya.

Beliau berkata demikian keti-
ka merasmikan TVET AgroAqua 
Strategic Collaboration Hub 2026 
anjuran Politeknik Jeli Kelantan 
(PJK) di sebuah hotel, di sini, hari 
ini.

Sehubungan itu, Dato’ Tuan 

Mohd Saripudin menyeru PJK me-
mainkan peranan strategik dalam 
menghubungkan program TVET 
dengan keperluan sebenar indus-
tri pertanian dan akuakultur bagi 
mempercepat transformasi sektor 
agromakanan Kelantan.

Katanya, TVET berfungsi 
menyediakan tenaga kerja serta 
perlu menjadi pemangkin kepada 
pembangunan teknologi, penghasi-
lan inovasi dan penyelesaian terh-
adap masalah sebenar industri.

“Kerjasama antara institusi 
TVET dengan industri juga perlu 
melangkaui pendekatan konven-
sional yang hanya tertumpu kepada 
penempatan pelajar bagi menjalani 
latihan industri.

“Kita tidak mahu industri han-
ya datang untuk mengambil pela-
jar menjalani latihan industri. Kita 
mahu pihak industri duduk bersa-
ma-sama dengan politeknik untuk 
membincangkan teknologi dan 
kemahiran yang diperlukan ser-
ta masalah sebenar yang dihadapi 
pengusaha.

“Lebih penting, kita perlu men-
genal pasti inovasi yang boleh dib-

angunkan bersama bagi menyel-
esaikan masalah tersebut. Inilah 
semangat sebenar TVET Strategic 
Collaboration Hub,” jelasnya.

Beliau menegaskan, kejayaan 
Kelantan sebagai pengeluar pel-
bagai komoditi pertanian turut 
membawa tanggungjawab lebih 
besar kerana sektor itu bukan seka-
dar menyumbang kepada ekonomi, 
malah menjadi sebahagian daripa-
da agenda keterjaminan makanan 
negara.

Tambahnya, setiap peningkatan 
produktiviti, penerapan teknologi, 
inovasi yang mengurangkan kos 
dan penghasilan produk bernilai 
tambah mampu memberikan kesan 
langsung terhadap kesejahteraan 
rakyat.

Justeru, usaha memperkasakan 
sektor pertanian perlu digerak-
kan seiring dengan pembangunan 
pengusaha tani, usahawan industri 
asas tani, agropreneur dan generasi 
muda.

“Kerajaan Negeri komited un-
tuk terus meningkatkan pengelu-
aran dan nilai tambah produk serta 
memperluas peluang kepada agro-

preneur dan generasi muda supaya 
sektor ini kekal dinamik, berdaya 
tahan serta berorientasikan pasa-
ran,” katanya.

Oleh itu, kerjasama strategik 
antara PJK dengan pihak industri 
merupakan langkah tepat untuk 
melahirkan tenaga mahir yang be-
nar-benar memahami keperluan 
lapangan.

Beliau optimis kerjasama 
itu berpotensi mempercepat pe-
mindahan teknologi, menggalak-
kan penyelidikan gunaan serta 
membantu pengusaha menangani 
cabaran pengeluaran, kos dan pe-
masaran.

Beliau berharap TVET AgroAq-
ua Strategic Collaboration Hub 
2026 berkembang menjadi plat-
form jangka panjang bagi membina 
jaringan lebih kukuh antara kera-
jaan, industri dan institusi TVET.

“Kolaborasi ini perlu mem-
bawa sektor pertanian daripada 
pengeluaran kepada nilai tambah, 
teknologi kepada inovasi dan lati-
han kepada kompetensi sebelum 
diterjemahkan menjadi kekuatan 
industri,” ujarnya.

MDKPI raih penarafan empat bintang, 
pertama di Kelantan

KOTA BHARU, 23 Septem-
ber - Majlis Daerah Ketereh Per-
bandaran Islam (MDKPI) mem-
peroleh penarafan empat bintang 

dalam Sistem Penarafan Bintang 
Pihak Berkuasa Tempatan (SPB-
PBT) Tahun 2026.

Pencapaian itu menyaksikan 
MDKPI menduduki tempat per-
tama di Kelantan bagi kategori 
Majlis Daerah, selain berada pada 
kedudukan ke-14 di peringkat Ma-
laysia dalam kategori sama.

MDKPI dalam hantaran di me-
dia sosial pada Isnin memaklum-
kan kedudukan di peringkat negeri 
dan kebangsaan itu menunjukkan 
peningkatan berbanding penilaian 
terdahulu.

Menurut MDKPI, keputusan 
penarafan tahun ini turut menjadi 
asas kepada pihaknya untuk me-
nilai semula prestasi serta menge-
nal pasti aspek yang memerlukan 
penambahbaikan.

“Setinggi-tinggi penghargaan 
dan tahniah diucapkan kepada 
Yang Dipertua, Ahli-ahli Majlis, 
pihak pengurusan serta seluruh 
warga kerja MDKPI atas sumban-
gan dan dedikasi yang telah diberi-
kan.

“Pengiktirafan ini menjadi 
dorongan kepada MDKPI untuk 

terus meningkatkan kecekapan 
pentadbiran, mempertingkat mutu 
penyampaian perkhidmatan serta 
memberikan perkhidmatan yang 
lebih baik kepada masyarakat di 
kawasan pentadbiran Majlis,” ka-
tanya.

MDKPI turut berharap pen-
capaian berkenaan menjadi dor-
ongan kepada seluruh warganya 
untuk terus melaksanakan tanggu-
ngjawab dengan lebih baik demi 
kepentingan masyarakat di kawa-
san pentadbiran Pihak Berkuasa 
Tempatan (PBT).

Dato’ Rohani rakam tahniah, Dasar Wanita 
Kedah berjaya dilancarkan

Oleh: Syamimi Manah

Kerajaan Negeri sedia jadi penghubung 
selesaikan isu penempatan Ladang Kerilla 
- Exco Perpaduan Masyarakat
Oleh: Irham Hilmi Hashim

KOTA DARULNAIM, 22 Sep-
tember — Kerajaan Negeri akan 
berperanan sebagai penghubung 
antara penduduk Ladang Kerilla, 
Tanah Merah dengan pihak ber-
kaitan bagi membincangkan isu 
penempatan dan mencari jalan 
penyelesaian yang sesuai.

Exco Belia, Sukan, NGO dan 
Perpaduan Masyarakat YB Zam-
akhshari Muhamad berkata de-
mikian menerusi perkongsian di 
media sosialnya selepas menerima 
kunjungan wakil penduduk Ladang 
Kerilla yang diketuai Manivannan 
di Bilik Mesyuarat Utama, Kota 
Darulnaim, semalam.

Menurutnya, bagi penduduk 
yang telah lama menetap di kawa-
san berkenaan, khususnya golon-
gan berusia, perpindahan ke pene-
mpatan baharu yang terletak lebih 
jauh bukan sesuatu yang mudah 
kerana Ladang Kerilla sudah men-
jadi sebahagian daripada kehidupan 
dan sejarah komuniti setempat.

“Di kawasan ini terdapat kuil 
serta tanah perkuburan yang telah 

berusia lebih 100 tahun. Setiap 
kali musim perayaan, anak-anak, 
saudara-mara dan keluarga yang 
berada di luar turut pulang berkum-
pul. Hubungan yang terbina sejak 
sekian lama menjadikan kawasan 
berkenaan amat dekat dengan ke-
hidupan mereka,” katanya.

Walau bagaimanapun, YB 

Zamakhshari memaklumkan, se-
bagai Exco Perpaduan Masyarakat, 
beliau berpandangan setiap per-
kara yang menyentuh kehidupan 
komuniti perlu diberi ruang untuk 
dibincangkan dengan teliti dengan 
mengambil kira pandangan semua 
pihak.

“Susulan pertemuan ini, In-

sya Allah kita akan mengadakan 
perbincangan bersama pihak yang 
terlibat bagi meneliti perkara yang 
dibangkitkan dan mencari jalan 
penyelesaian yang sesuai. Semoga 
perbincangan seterusnya dipermu-
dahkan dan membawa keputusan 
yang baik untuk semua,” jelasn-
ya.

KOTA DARULNAIM, 20 Sep-
tember – Exco Kebajikan, Pemban-
gunan Keluarga dan Wanita Negeri 
Kelantan YB Dato’ Rohani Ibra-
him merakamkan ucapan tahniah 
kepada Kerajaan Negeri Kedah 
atas kejayaan melancarkan Dasar 
Wanita Kedah.

Beliau berkata, usaha serius 
bagi merealisasikan dasar berke-
naan telah dimulakan sejak tahun 
2023 sebelum berjaya disempurna-
kan dengan jayanya.

“Tahniah kepada Kerajaan Neg-

eri Kedah atas kejayaan pelancaran 
Dasar Wanita Kedah, hari ini.

“Usaha yang telah dimulakan 
secara serius bermula tahun 2023 
telah disempurnakan pada hari ini 
dengan jayanya,” katanya di laman 
rasmi, pada Khamis.

Majlis pelancaran Dasar Wan-
ita Kedah itu disempurnakan oleh 
Menteri Besar Kedah YAB Dato’ 
Seri Muhammad Sanusi Md Nor 
di Dewan Seri Mentaloon, Kedah 
pada 17 September.

Menurut Dato’ Rohani, Dasar 
Wanita Kedah turut mempunyai 

keistimewaan apabila diinspirasi-
kan daripada Dasar Wanita Kelan-
tan dan Dasar Wanita Terengganu 
yang telah disiapkan lebih awal.

Beliau berkata, kolaborasi 
strategik antara negeri-negeri SG4 
itu merupakan satu natijah positif 
demi kesejahteraan rakyat, khusus-
nya golongan wanita.

“Saya syukur dan bangga dap-
at bersama dalam majlis pelancar-
an yang telah disempurnakan oleh 
YAB Menteri Besar Kedah” ujarn-
ya.

Dalam pada itu, Dato’ Rohani 

berkata beliau hadir mewakili Ker-
ajaan Negeri Kelantan bersama 
Timbalan Exco Kebajikan, Pem-
bangunan Keluarga dan Wanita 
Negeri Kelantan YB Nor Asilah 
Mohamed Zin, Pengarah Urus Se-
tia Kebajikan, Pembangunan Kelu-
arga dan Wanita (U-KeKWa) Ilvira 
Mohd Dasuki.

Turut hadir, wakil Negeri 
Terengganu dan Perlis selaku del-
egasi SG4.

Dato’ Rohani turut merakam-
kan penghargaan kepada YB Dato’ 
Halimaton Saadiah Saad selaku 
Exco yang bertanggungjawab serta 
seluruh pasukan pengkaji dan peng-
gubal yang terlibat dalam merealis-
asikan Dasar Wanita Kedah.

Beliau berharap misi ‘Wanita 
Berdaya, Kedah Sejahtera’ yang 
menjadi asas dasar berkenaan terus 
mendapat keberkatan dan memberi 
manfaat kepada golongan wani-
ta.

Oleh: Syamimi Manah

Realiti Kelantan perlu dilihat berdasarkan 
keadaan sebenar – YB Zamakhshari
KOTA DARULNAIM, 20 Sep-
tember - Realiti kehidupan mas-
yarakat di Kelantan perlu dilihat 
berdasarkan keadaan sebenar di 
lapangan dan bukan semata-mata 
melalui persepsi yang terbentuk 
akibat perbezaan politik.

Exco Belia, Sukan, NGO 
dan Perpaduan Masyarakat YB 
Zamakhshari Muhamad berka-
ta, persepsi terhadap Kelantan 
khususnya dalam kalangan mere-
ka yang belum pernah berkunjung 
ke negeri itu kadang kala berbeza 
dengan keadaan sebenar yang dap-
at dilihat apabila berada sendiri da-
lam kalangan masyarakat.

“Bila berada di Kelantan, ia 
adalah tentang toleransi. Bila kita 
berpegang kepada Islam, antara 
prinsipnya ialah menghormati 
kaum lain dan menghormati agama 
lain,” katanya.

Beliau berkata demikian ketika 
sesi pertemuan bersama delegasi 
Asia Pacific Entrepreneurs Associ-
ation (APEA), Selangor di Mabna, 
Kompleks Kota Darulnaim, hari 
ini.

Delegasi APEA mengadakan 
lawatan ke Kelantan selama dua 
hari bermula 19 hingga 20 Septem-
ber bagi melihat sendiri keadaan 
serta potensi yang terdapat di neg-
eri ini.

Pada 20 September, delegasi 
berkenaan turut melawat Pasar 
Pokok Pinang, Pasar Siti Khadijah, 

Wat Siam Tumpat, Pekan Cina dan 
Gerbang Zheng He.

Turut bersama dalam per-
temuan berkenaan ialah Ahli De-
wan Negeri (ADN) Sungai Ramal 
YB Shafie Ngah dan Presiden 
Persatuan Usahawan Asia Pasi-
fik (APEA) Dr Shawn Loh Sheng 
Nian.

YB Zamakhshari berkata, prin-
sip keadilan dalam Islam turut 
menjadi asas penting dalam hubu-
ngan masyarakat termasuk dalam 
menjaga hak dan menghormati 
masyarakat bukan Islam.

Beliau turut berkongsi pengala-
mannya bertemu dengan masyar-
akat yang berasal dari negeri lain 
namun memilih untuk menetap di 
Kelantan, sekali gus menunjukkan 
bahawa gambaran terhadap negeri 
itu tidak semestinya seperti yang 
sering dipersepsikan.

“Menariknya, saya sudah ber-
temu ramai dalam kalangan mere-
ka yang berada di Kelantan, bukan 
berasal dari Kelantan, tetapi dari 

Perak, Pulau Pinang dan negeri 
lain. Mereka memilih untuk ting-
gal di Kelantan,” ujarnya.

Menurutnya lagi, masyarakat 
perlu melihat sendiri keadaan di 
Kelantan sebelum membuat pe-
nilaian kerana terdapat perbezaan 
antara persepsi dengan realiti yang 
berlaku di lapangan.

Dalam pada itu, beliau men-
jelaskan, keadaan ekonomi Kelan-
tan juga perlu dilihat dengan 
mengambil kira sejarah pemban-
gunan dan faktor infrastruktur yang 
menjadi antara perkara penting da-
lam menentukan perkembangan 
ekonomi sesebuah negeri.

Beliau juga memaklumkan, 
kemudahan asas termasuk lapan-
gan terbang, pelabuhan dan jalan 
raya merupakan antara aspek 
yang mempunyai kaitan dengan 
perkembangan ekonomi negeri.

“Perkembangan semasa ter-
masuk penambahbaikan hubu-
ngan pengangkutan membuka 
ruang lebih luas kepada peluang 

ekonomi, pelancongan dan per-
niagaan di Kelantan.

“Penerbangan terus dari Kota 
Bharu ke Jakarta yang baru ber-
operasi lebih sebulan turut menun-
jukkan wujudnya peluang baharu 
untuk mengembangkan hubungan 
ekonomi dan pelancongan.

“Maknanya peluang ekonomi 
itu sangat baik. Cuma kita perlu 
tunggu impak daripada perkem-
bangan ini berlaku,” jelasnya.

YB Zamakhshari turut 
menyentuh potensi pelancongan 
perubatan sebagai antara ruang 
ekonomi yang boleh diteroka, se-
lain memberi perhatian kepada 
pembangunan usahawan khususn-
ya golongan digitalpreneur.

Tambahnya, keusahawanan 
digital mempunyai kelebihan kera-
na tidak terlalu bergantung kepada 
kemudahan logistik fizikal, sebali-
knya memerlukan capaian internet 
dan membuka ruang kepada lebih 
ramai anak muda untuk terlibat da-
lam aktiviti ekonomi.

Menariknya, saya sudah 
bertemu ramai dalam 
kalangan mereka yang 
berada di Kelantan, bukan 
berasal dari Kelantan, tetapi 
dari Perak, Pulau Pinang 
dan negeri lain. Mereka 
memilih untuk tinggal di 
Kelantan,” 

KOTA BHARU, 22 September - 
Sebanyak 25 penternak menerima 
bantuan ternakan unggas meneru-
si Program Pemerkasaan Indus-
tri Ayam Kampung dan Program 
Pembangunan Industri Puyuh pada 
tahun ini.

Jumlah tersebut meningkat 
31.58 peratus berbanding 19 pen-
erima pada tahun 2025 yang mer-
angkumi ternakan hidup, sangkar 
mudah alih untuk puyuh, inkubator, 
mesin pencabut bulu, bahan binaan 
reban serta bantuan dedak ternakan 
kepada penerima yang layak den-
gan implikasi kewangan berjumlah 
RM196,018.

Bantuan berkenaan disempurna-
kan oleh Exco Pertanian, Industri 
Agromakanan dan Komoditi YB 
Dato’ Tuan Mohd Saripudin Tuan 
Ismail dalam majlis Gimik Penyer-
ahan Bantuan Penternakan Unggas 
dan Kursus Penternakan Ayam 
Kampung tahun 2026 di sebuah ho-
tel, di sini, semalam. 

Sehubungan itu, Dato’ Tuan 
Mohd Saripudin berkata, bantuan 
itu bukan sekadar bertujuan men-
ingkatkan pengeluaran, sebaliknya 
turut memberi tumpuan kepada usa-
ha melahirkan penternak yang lebih 
berdaya saing, selain memperkemas 
pengurusan ladang, memperluas 

penggunaan teknologi dan men-
gukuhkan rantaian pemasaran.

Katanya, 25 penerima terbabit 
berpotensi untuk dikembangkan 
menjadi penternak ayam kampung 
yang berjaya dengan penambahbai-
kan kemudahan reban.

“Daripada 25 orang ini, kita 
mahu lihat siapa yang berpotensi 
dan mempunyai persiapan seper-
ti tanah atau tapak yang lebih ses-
uai.

“Untuk tahun depan, saya mahu 
menyediakan bajet yang lebih besar 
sedikit supaya mereka yang mampu 
dapat menyediakan bekalan ayam 
kampung,” katanya ketika berucap 
dalam majlis tersebut. 

Menurutnya, peruntukan di 
bawah Jabatan Veterinar ketika ini 
tidak terlalu besar, iaitu RM196,018, 
dan usaha sedang dirancang untuk 
melaksanakan projek yang lebih be-
sar pada masa akan datang.

Katanya lagi, peserta kursus 
hari ini boleh mengemukakan ker-

tas kerja bagi projek berfasa yang 
boleh merangkumi kemudahan sep-
erti pusat penyembelihan, tempat 
memproses ayam dan kemudahan 
memerap ayam kampung.

“Saya mahu tuan-tuan boleh 
buat satu projek yang berfasa se-
hingga tuan-tuan boleh ada pusat 
menyembelih, tempat proses ayam 
dan kemudahan perap ayam kam-
pung dan sebagainya,” katanya.

Tambahnya, permintaan terh-
adap bekalan ayam kampung dari 
Kelantan amat memberangsangkan, 
termasuk daripada Kuala Lum-
pur.

Beliau juga memaklumkan, ter-
dapat pemborong dari Pasir Puteh 
yang membeli ayam kampung dar-
ipada penduduk tempatan sebelum 
diproses dan dijual di Kuala Lum-
pur pada harga mencecah RM30 
seekor atau RM15 sekilogram.

Dalam pada itu, beliau berkata, 
aspek ilmu dan kemahiran dalam 
bidang penternakan tidak harus 

diketepikan sebelum penerima mel-
angkah lebih jauh dalam industri 
berkenaan.

“Justeru, saya melihat pengan-
juran kursus penternakan ayam 
kampung pada hari ini sebagai satu 
komponen yang sangat penting.

“Bantuan ternakan unggas tanpa 
ilmu mungkin tidak dapat mem-
berikan hasil yang maksimum. Se-
baliknya, apabila dipakejkan sekali 
dengan kursus yang bersesuaian, 
kita akan mempersiapkan diri den-
gan pengalaman penternakan yang 
lebih berkesan,” jelasnya.

Beliau menegaskan, pendekatan 
itu penting bagi memastikan ban-
tuan yang disalurkan dapat diman-
faatkan dengan lebih berkesan, se-
laras dengan usaha memperkukuh 
keupayaan penternak dalam indus-
tri ternakan unggas.

Hadir sama, Timbalan Exco Per-
tanian, Industri Agromakanan dan 
Komoditi YB Dato’ Shaari Mat 
Hussain, Pengarah Jabatan Perkh-
idmatan Veterinar Negeri Kelantan 
Dr Yahasmida Yaacob, Ketua Pe-
nolong Pengarah Kanan  Bahagian 
Pembangunan Industri Ternakan 
Jabatan Perkhidmatan Veterinar 
Putrajaya Dr Mohd Razi Abdullah 
dan Ketua Bahagian Pembangunan 
Industri Ternakan Jabatan Perkhid-
matan Veterinar Negeri Kelantan 
Dr Siti Noorbainun Othman.

25 penternak terima bantuan ternakan 
unggas 2026 bernilai RM196,018

MED4IR Negeri perkukuh agenda ekonomi 
digital dan 4IR

Oleh: Asri Hamat

Oleh: Asri Hamat
KOTA DARULNAIM, 21 
September -  Mesyuarat Majlis 
Ekonomi Digital dan Revolusi Per-
industrian Keempat Negeri (ME-
D4IR Negeri) Bilangan 2 Tahun 
2026 menjadi medan penting bagi 
Kerajaan Persekutuan dan kerajaan 
negeri berkongsi pandangan, pen-
galaman serta pendekatan dalam 
memperkukuhkan agenda ekonomi 
digital dan Revolusi Perindustrian 
Keempat (4IR).

Exco Pendidikan, Pengajian 
Tinggi, Teknologi Hijau, Digital 
dan Inovasi YB Dato’ Wan Roslan 
Wan Hamat berkata, perkemban-
gan teknologi yang begitu pantas 
menuntut semua pihak sentiasa 
bersedia dari sudut penyediaan in-
frastruktur digital dan dalam aspek 
pembangunan bakat, inovasi serta 

keupayaan memanfaatkan teknologi 
bagi meningkatkan mutu penyampa-
ian perkhidmatan kepada rakyat.

Katanya, segala perkongsian dan 
amalan terbaik yang diperoleh me-
nerusi mesyuarat berkenaan diharap 
dapat dimanfaatkan bagi mem-
perkukuhkan lagi agenda digital dan 
inovasi di Kelantan, selaras dengan 
perkembangan teknologi serta kep-
erluan semasa.

“Insya Allah, segala perkongsian 

dan amalan terbaik yang diperoleh 
dapat dimanfaatkan dalam usaha 
memperkukuhkan lagi agenda dig-
ital dan inovasi Negeri Kelantan, 
selaras dengan perkembangan te-
knologi serta keperluan semasa.

“Semoga segala usaha dan ker-
jasama yang digerakkan ini mem-
beri manfaat kepada rakyat serta 
menyumbang kepada pembangunan 
negeri dan negara yang lebih mam-
pan,” katanya dalam media sosial, 

hari ini. 
Terdahulu, beliau menghadiri 

Mesyuarat MED4IR Negeri Bilan-
gan 2 Tahun 2026 yang berlangsung 
di DoubleTree by Hilton Shah Alam 
i-City, Selangor.

Mesyuarat berkenaan di-
pengerusikan Menteri Digital YB 
Gobind Singh Deo dan turut dihadiri 
Menteri di Jabatan Perdana Menteri 
(Wilayah Persekutuan) YB Hannah 
Yeoh.

PASIR MAS, 22 September – 
Air Kelantan Sdn. Bhd. (AKSB) 
mengambil langkah proaktif 
menyediakan 97 tangki statik ber-
kapasiti antara 500 hingga 5,000 
gelen setiap satu di beberapa lokasi 
sebagai penyelesaian jangka pen-
dek terhadap masalah gangguan 
bekalan air dan tekanan rendah di 
jajahan Pasir Mas.

Timbalan Pengurus Besar Oper-
asi dan Teknikal AKSB Azlee 
Aladin berkata, kemudahan itu 
disediakan bagi membantu pen-
duduk terjejas sementara beberapa 
projek peningkatan sistem bekal-
an air dilaksanakan dan dirancang 
sebagai penyelesaian jangka pan-
jang.

“Bagi penyelesaian jangka pen-
dek, AKSB menyediakan tangki 
statik di beberapa lokasi yang ber-
kapasiti antara 500 gelen hingga 
5,000 gelen setiap satu tangki.

“Antara lokasi berkenaan ia-
lah Penjara Satelit sebanyak satu 
tangki berkapasiti 5,000 gelen, 
Sekolah Tahfiz Banggol Chica, 
Kampung Lumpur dan Pusat Dial-
isis Jias masing-masing satu tangki 
berkapasiti 2,000 gelen serta Ma-
drasah Banggol Stol sebanyak satu 
tangki berkapasiti 1,000 gelen.

“Keseluruhannya, sebanyak 97 
tangki statik disediakan di pelbagai 
lokasi,” katanya.

Beliau berkata demikian keti-
ka menyampaikan taklimat status 
bekalan air di Kelantan, khususn-
ya jajahan Pasir Mas kepada Ahli 
Parlimen dan Ahli Dewan Negeri 
(ADN), Ketua Whip Ahli Majlis 
Daerah Pasir Mas (MDPM), Ahli-
ahli Majlis serta penghulu mukim 
dan tanpa mukim di Dewan Utama 
MDPM, di sini, hari ini.

Menurut Azlee, AKSB men-
genal pasti lebih 60 kampung di 
jajahan itu mengalami gangguan 
bekalan air dan tekanan rendah 
membabitkan 5,239 daripada ke-
seluruhan 36,364 akaun penggu-
na.

Kawasan terjejas meliputi 
enam Dewan Undangan Negeri 
(DUN) dalam Parlimen Pasir Mas 
dan Rantau Panjang dengan DUN 
Chetok merekodkan jumlah tert-
inggi, iaitu 2,036 akaun.

DUN Tendong pula membabit-
kan 1,439 akaun, Meranti (834), 
Apam Putra (450), Gual Periuk 
(360) manakala Pengkalan Pasir 

mencatatkan jumlah terendah den-
gan 120 akaun terjejas.

Dalam pada itu, Azlee memak-
lumkan, beberapa projek sedang 
dilaksanakan dan dirancang se-
bagai penyelesaian jangka panjang 
bagi meningkatkan kapasiti serta 
keupayaan sistem bekalan air di 
kawasan berkenaan.

Antaranya ialah pembinaan Loji 
Rawatan Air (LRA) Kelar 2 ber-
kapasiti 25 juta liter sehari (JLH) 
dengan anggaran kos RM39 juta.

“Projek di bawah ECER ini ber-
mula pada 2023 dan dijangka siap 
pada Mac 2027,” jelasnya.

AKSB turut melaksanakan 
pembinaan telaga tiub di tapak 
tangki air Kubang Kuar dan tapak 
tangki air Taman Rantau Jaya, 
Rantau Panjang yang masing-mas-
ing berkapasiti 1.5 JLH dengan an-
ggaran kos RM1 juta.

Menurutnya, kedua-dua pro-
jek di bawah peruntukan Jabat-
an Sumber Air Negeri Kelantan 
(JSANK) itu telah mula beroperasi 

masing-masing pada Mei dan Jun 
lalu.

Sementara itu, antara projek 
yang berada dalam perancangan 
ialah pembinaan LRA Machang 2 
yang dijangka membekalkan air ke 
jajahan Pasir Mas menerusi sem-
padan Bukit Panau.

“Projek ini berkapasiti 70 JLH 
dengan anggaran kos RM260 juta 
di bawah peruntukan PETRA dan 
masih dalam peringkat pelantikan 
perunding.

“Satu lagi projek dalam peran-
cangan ialah pembinaan Sistem 
Bekalan Air Luar Bandar (BALB) 
di Kampung Kelar dan sekitar Pasir 
Mas dengan anggaran kos RM94.4 
juta di bawah peruntukan Kemen-
terian Kemajuan Desa dan Wilayah 
(KKDW),” katanya.

Turut hadir, Ahli Parlimen Ran-
tau Panjang YB Dato’ Siti Zailah 
Mohd Yusoff; ADN Gual Periuk 
YB Kamaruzzaman Mohamad; 
Ahli-ahli Majlis MDPM serta pen-
ghulu mukim dan tanpa mukim.

AKSB sediakan 97 tangki statik atasi 
gangguan air di Pasir Mas

Anak Kelantan harumkan nama negeri, 
dilantik TNC UMPSA

Oleh: Asri Hamat

Oleh: Asri Hamat

KOTA DARULNAIM, 23 Sep-
tember - Anak kelahiran Kampung 
Chat, Meranti, Pasir Mas Profesor 
ChM Dr Mohd Hasbi Ab Rahim 
mengharumkan nama Kelantan 
apabila dilantik sebagai Timbalan 
Naib Canselor (Penyelidikan dan 
Inovasi) Universiti Malaysia Pa-
hang Al-Sultan Abdullah (UMP-
SA).

Menteri Besar Kelantan YAB 
Dato’ Panglima Perang Dato’ 
Mohd Nassuruddin Daud berkata 
pelantikan berkenaan menjadi satu 
kebanggaan buat negeri ini selain 
membuktikan kemampuan anak 
Kelantan untuk terus menyerlah 

dalam bidang akademik.
“Tahniah kepada Prof ChM Dr 

Mohd Hasbi bin Ab Rahim, anak 
kelahiran Kampung Chat, Meranti, 

atas pelantikan sebagai Timbalan 
Naib Canselor (Penyelidikan dan 
Inovasi), Universiti Malaysia Pa-
hang Al-Sultan Abdullah.

“Semoga terus diberikan 
kekuatan, kebijaksanaan dan diper-
mudahkan dalam melaksanakan 
amanah baharu ini, serta dapat 
menyumbang kepada negara,” ka-
tanya menerusi media sosial, pada 
Selasa.

Prof ChM Dr Mohd Hasbi Ab 
Rahim dilantik menduduki jawatan 
berkenaan berkuat kuasa pada 21 
September 2026 hingga 20 Sep-
tember 2028.

Sebelum ini beliau menjawat 
jawatan sebagai Penolong Naib 
Canselor bagi Penyelidikan dan 
Inovasi (Pengurusan Penyelidikan 
dan Inovasi) di Pusat Pengurusan 
Penyelidikan (RMC), UMPSA.

TVET Agro Kelantan perlu lahirkan 
pencipta kerja
Oleh: Norzana Razaly

SEKTOR industri sedang berubah lebih pantas daripada kitaran biasa 
pendidikan. Automasi, kecerdasan buatan (AI), teknologi hijau dan pen-
digitalan sedang menggantikan beberapa tugas rutin dan mewujudkan 
pekerjaan baharu yang menuntut kemahiran teknikal, daya menyelesaikan 
masalah dan keupayaan menyesuaikan diri. Dalam keadaan ini, pendidi-
kan dan latihan teknikal dan vokasional (TVET) menjadi jambatan antara 
bilik kuliah dengan realiti pengeluaran.

Di Malaysia, TVET penting untuk meningkatkan produktiviti, mengu-
rangkan ketidakpadanan kemahiran dan menyediakan tenaga kerja bagi 
sektor bernilai tinggi. Namun, ukuran kejayaannya tidak wajar terhenti 
pada kadar graduan mendapat pekerjaan. Negara juga memerlukan grad-
uan yang mampu mencipta nilai, memperkenalkan penyelesaian tempatan 
dan membina perusahaan yang menggaji orang lain. Inilah peralihan dar-
ipada sekadar kebolehpasaran kepada keupayaan mencipta pekerjaan.

Bagi industri negara, manfaatnya bersifat langsung. Tenaga mahir yang 
memahami mesin, data dan kawalan mutu membantu syarikat mengurang-
kan pembaziran, masa henti serta kebergantungan kepada kepakaran luar. 
Pada masa yang sama, latihan keusahawanan membolehkan inovasi kec-
il berkembang menjadi perusahaan mikro dan sederhana. Hal ini penting 
kerana perusahaan sedemikian menyumbang 39.7 peratus kepada KDNK 
Malaysia dan menyediakan 48.7 peratus daripada keseluruhan pekerjaan 
untuk rakyat di Malaysia pada tahun 2025 menurut Jabatan Perangkaan 
Malaysia.

Dunia perlukan kemahiran diperbaharui

Pada peringkat global, UNESCO menegaskan sistem TVET perlu ber-
tindak balas terhadap pendigitalan, Industri 4.0, pembelajaran sepanjang 
hayat, kelestarian dan perubahan pasaran buruh. Pertubuhan Buruh An-
tarabangsa pula memberi perhatian kepada kemahiran digital, kemahiran 
hijau, komunikasi, kerja berpasukan dan penyelesaian masalah. Arah ini 
menunjukkan sijil sahaja tidak memadai jika kompetensi graduan keting-
galan daripada mesin, perisian dan proses kerja sebenar.

Sehubungan itu, pengalaman dunia memperlihatkan TVET kini laluan 
pendidikan kelas utama. Laporan UNESCO berdasarkan maklum balas 
87 negara mendapati hampir 85 peratus negara pelapor telah mengguna 
pakai dasar atau amalan pendigitalan sistem TVET. Di samping itu, lebih 
68 peratus memperkenalkan dasar TVET hijau. Perkembangan ini penting 
kerana daya saing industri kini bergantung pada pekerja yang boleh meng-
gunakan teknologi sambil mengurangkan pembaziran, penggunaan tenaga 
dan kesan terhadap alam sekitar.

TVET yang berkesan bersifat anjal - industri menerangkan keperlu-
an semasa, institusi menterjemahkannya kepada latihan amali manakala 
kerajaan membina ekosistem pembiayaan, pensijilan dan pasaran. Lati-
han industri, perantisan berkualiti serta pengiktirafan kemahiran perlu 
diperkukuh. Tanpa hubungan rapat ini, institusi mungkin mengajar te-
knologi semalam untuk pekerjaan esok.

Pertanian ekonomi sebenar Kelantan

Keperluan tersebut amat jelas dalam sektor pertanian Kelantan. Jabatan 
Perangkaan Malaysia merekodkan KDNK negeri bernilai RM29.8 bilion 
pada 2025. Pertanian, sektor kedua terbesar, berkembang 3.6 peratus ber-
banding 1.5 peratus pada tahun sebelumnya. Menurut data yang diben-
tangkan Exco Pertanian, Industri Agromakanan dan Komoditi YB Dato’ 
Tuan Mohd Saripudin Tuan Ismail, sektor ini menyumbang 19.8 peratus 
atau kira-kira RM5.9 bilion manakala tanaman membentuk 76.8 peratus 
daripada sektor berkenaan.

Angka tersebut menolak tanggapan bahawa pertanian hanyalah peker-
jaan tradisional atau pilihan terakhir belia. Pertanian moden menghubu-
ngkan ladang dengan makmal, data, kejuruteraan, logistik, pemprosesan 
makanan dan perdagangan digital. Nilai lahir daripada hasil mentah dan 
bertambah apabila hasil digred, diproses, dijenamakan, disimpan dengan 
baik dan dipasarkan melampaui sempadan negeri.

Tambahan pula, keterjaminan makanan menjadikan TVET agro pela-
buran strategik. Gangguan cuaca, penyakit tanaman, turun naik harga 
input dan ketidaktentuan perdagangan boleh menekan bekalan. Oleh se-
bab itu, graduan perlu memahami pengurusan risiko, penggunaan data, 
pemuliharaan tanah dan air serta amalan pengeluaran yang tahan peruba-
han iklim agar produktiviti tidak dibayar dengan kerosakan sumber untuk 
generasi kemudian.

R E N C A N A 	

Graduan kuasai rantaian nilai

Dato’ Tuan Mohd Saripudin juga menegaskan, TVET pertanian per-
lu menghasilkan tiga kelompok - pencipta pekerjaan, pencari kerja dan 
petani berkemahiran. Graduan boleh bermula sebagai pekerja mahir 
sebelum meningkat menjadi teknologis, pengurus operasi, usahawan dan 
pemilik perusahaan agro.

Katanya, laluan itu memerlukan penguasaan menyeluruh. Selain 
kaedah penanaman atau penternakan, graduan mesti cekap mengendali-
kan mekanisasi, automasi, sensor, Internet Pelbagai Benda (IoT), fertigasi, 
hidroponik, dron, akuakultur moden, bioteknologi, bioinput dan teknolo-
gi pemprosesan. Mereka juga perlu memahami penyelenggaraan sistem, 
kawalan penyakit, rekod pengeluaran, kos, aliran tunai, piawaian kese-
lamatan makanan, pembungkusan dan pemasaran digital.

Beliau menggariskan empat kompetensi - teknikal, digital, penyele-
saian masalah dan keusahawanan - perlu diterjemahkan kepada tugasan 
sebenar. 

“Pelajar yang mempelajari sistem fertigasi, mereka juga perlu mem-
bentuk operasi, mengira kos, membaca data sensor, mengesan kerosakan 
dan mencari pembeli. Dengan cara itu, projek akhir tidak berakhir di rak 
pameran sebaliknya boleh menjadi prototaip perusahaan,” jelasnya men-
erusi Dialog TVET Collaboration Hub anjuran Politeknik Jeli Kelantan 
(PJK) di Kota Bharu, pada 21 September 2026.

Ekosistem tentukan keberanian berniaga

Walau bagaimanapun, seruan supaya graduan menjadi usahawan tidak 
boleh memindahkan seluruh risiko kepada anak muda. Perusahaan agro 
memerlukan tanah, modal, teknologi, mentor, bekalan stabil, pensijilan 
dan akses pasaran. Tanpa sokongan ini, slogan pencipta kerja mudah men-
jadi beban kepada graduan yang belum mempunyai aset atau jaringan.

Pada masa yang sama, penyertaan syarikat kecil tidak harus dipandang 
ringan. Perusahaan mikro, kecil dan sederhana menyumbang 39.7 peratus 

kepada KDNK Malaysia serta 48.7 peratus daripada keseluruhan peker-
jaan pada tahun 2025. 

Oleh itu, graduan TVET yang membina perusahaan agro berpotensi 
memperluas ekonomi setempat, mewujudkan pekerjaan dan memendekkan 
rantaian bekalan makanan. Namun begitu, potensi tersebut hanya menjadi 
nyata apabila inovasi disertai model perniagaan yang kukuh, disiplin ke-
wangan dan pasaran yang terjamin.

Industri wajar membuka ladang, pusat penetasan, kilang dan pusat pem-
prosesan sebagai makmal pembelajaran. Institusi pula perlu menyemak 
kurikulum bersama pemain industri serta menjejaki prestasi alumni, ter-
masuk kadar kelangsungan perusahaan, pendapatan dan pekerjaan yang 
diwujudkan. 

Kerajaan pula berperanan menyelaraskan pembiayaan, tanah, bimbin-
gan teknikal, perolehan dan pasaran. Majlis TVET Negeri Kelantan yang 
dilancarkan pada 7 Ogos 2025 boleh menjadi meja penyelarasan agar ker-
jasama tidak bergerak secara terpisah.

Ukuran baharu kejayaan TVET Agro

Masa depan Agro Kelantan bergantung pada keberanian mengubah 
ukuran kejayaan. Bilangan sijil dan penempatan kerja masih penting teta-
pi belum menggambarkan keseluruhan kesan TVET. Petunjuk yang leb-
ih bermakna termasuk peningkatan produktiviti, penggunaan teknologi, 
kadar kelangsungan perusahaan, pendapatan graduan, produk baharu dan 
jumlah pekerjaan berkualiti yang dicipta.

Apabila kurikulum bergerak seiring dengan industri dan sokongan 
diberikan dari latihan hingga pasaran, graduan tidak lagi berdiri di muka 
pintu pekerjaan sambil menunggu dipilih. Mereka mampu membuka pin-
tu sendiri dan mengajak orang lain masuk. Nah! Di sinilah TVET Agro 
Kelantan menjadi kuasa pembangunan - membentuk akal yang mencipta 
dan perusahaan yang menghidupkan ekonomi negeri.

KOTA BHARU, 22 September - 
Jabatan Perkhidmatan Veterinar 
(DVS) Kelantan memberi perha-
tian serius terhadap pelaksanaan 
Enakmen Perladangan Unggas se-
bagai mekanisme memastikan ak-
tiviti penternakan unggas di negeri 
ini dilaksanakan secara teratur.

Pengarahnya, Dr Yahasmida 
Yaacob berkata pelaksanaan enak-
men berkenaan juga bertujuan 
memastikan penternak mematuhi 
keperluan yang ditetapkan, selain 
mengambil kira aspek kesihatan 
haiwan, biosekuriti, kebersihan la-
dang, kebajikan ternakan dan kele-
starian alam sekitar.

 Katanya, Enakmen Perladan-
gan Unggas Negeri Kelantan ter-
pakai kepada semua penternak 
unggas, pembiak baka unggas, loji 
pemprosesan unggas dan juga pu-
sat jualan unggas. 

“Dengan adanya rekod dan 
pengurusan ladang yang lebih sis-
tematik, jabatan dapat memberikan 
perkhidmatan veterinar dengan 

lebih baik, khususnya dalam pe-
mantauan penyakit, khidmat nasi-
hat serta bantuan teknikal.”

Beliau berkata demikian ketika 
memberi ucapan alu-aluan di ma-
jlis Gimik Penyampaian Bantuan 
Ternakan Unggas dan Kursus Pen-
ternakan Ayam Kampung 2026, di 
sebuah hote, di sini, semalam. 

Ujar Dr Yahasmida lagi,  se-
hingga kini sebanyak 160 lesen 
unggas sudah dikeluarkan DVS, 
membabitkan 145 lesen ayam ped-
aging, lima ayam penelur, tiga la-
dang puyuh pedaging dan satu pu-
sat penetasan.

Ia turut membabitkan dua la-
dang itik penelur, tiga ladang ayam 
kampung dan satu ladang itik ped-
aging.

Tambahnya, bagi memaksi-
mumkan pengeluaran unggas dan 
telur di ladang masing-masing, pi-
hak Jabatan Veterinar sedia mem-
bimbing semua penternak unggas 
di bawah Program Pengembangan 
Veterinar.

“Setiap ladang akan dikhaskan 
seorang pegawai pembimbing un-
tuk memantau perkembangan pro-
jek penternak,” katanya.

Dr Yahasmida turut menyeru 

semua penerima bantuan unggas 
DVS supaya menjadikan bantu-
an yang disalurkan sebagai pe-
mangkin untuk terus berkembang 
dan kekal dalam industri sebagai 
pengeluar sumber makanan kepada 
rakyat Kelantan.

Dalam pada itu, beliau mem-
persilakan orang ramai mengun-
jungi laman unggas di Pesta Flora 
yang akan diadakan dari 24 hing-
ga 27 September bersempena per-
ayaan ulang tahun keputeraan ke-
57 Sultan Kelantan Ke Bawah Duli 
Yang Maha Mulia Sultan Muham-
mad V.5

DVS Kelantan beri perhatian serius pelaksanaan 
Enakmen Perladangan Unggas

PFKB buka ruang bakat muda berkarya 
- YB Zamakhshari

Oleh: Asri Hamat

Oleh: Asri Hamat

KOTA DARULNAIM, 20 Sep-
tember - Penganjuran Pesta Filem 
Kota Bharu (PFKB) 2026 berper-
anan sebagai platform kepada bakat 
muda untuk terus berkarya di bumi 
sendiri di samping memartabatkan 
seni perfileman, mengangkat cerita 
dan budaya Kelantan, kata Exco 
Belia, Sukan, NGO dan Perpaduan 
Masyarakat YB Zamakhshari Mu-
hamad.

Menurutnya, apa yang menarik 
penyertaan dalam PFKB tidak ter-
had kepada satu kelompok umur, 
sebaliknya menghimpunkan anak 

muda dengan idea dan perspektif 
baharu serta generasi lebih dewasa 
yang membawa pengalaman dan 
pandangan lebih matang.

“Lebih penting, PFKB turut 
membuka ruang untuk karya 
Kelantan dikenali di luar negeri, 
termasuk menarik perhatian peng-
giat dan pengkritik filem dari luar 
Kelantan,” katanya menerusi han-
taran di media sosial, pada Sabtu. 

Beliau memaklumkan, pengan-
juran berkenaan turut menyediakan 
ruang untuk bakat diasah, selain 
membolehkan pengkarya menon-
jolkan kreativiti dan cara bercerita, 
bertukar idea serta membina jarin-

gan dengan pemikir dan penggiat 
kreatif lain.

Tambahnya, cerita mengenai 
Kelantan sebenarnya luas dan mer-
angkumi budaya, makanan, mas-
yarakat serta kehidupan seharian 
yang mempunyai pelbagai kisah 
untuk diketengahkan.

“Setiap karya pula mempun-
yai nilai dan mesejnya tersendiri,” 
jelasnya.

Terdahulu, beliau hadir ke Ma-
jlis Perasmian Pesta Filem Kota 
Bharu (PFKB) 2026 di Persatuan 
Hokkien Huay Kuan Kelantan, di 
sini, semalam.

Ujarnya, penganjuran PFKB 
di Persatuan Hokkien Huay Kuan 
Kelantan juga menjadi simbol yang 
baik di mana seni boleh dinikmati 
dan dihargai merentasi latar mas-
yarakat.

Beliau berharap PFKB terus 
berkembang sebagai platform anak 
muda berkarya, memperkukuh 
ekosistem industri kreatif tempatan 
dan membawa lebih banyak cerita 
dari Kelantan kepada dunia.

“Kelantan bukan kekurangan 
cerita. Yang kita perlukan ialah 
lebih banyak ruang untuk mencer-
itakannya,” katanya.

Pesta Flora Kelantan 2026 bakal tampilkan 
konsep interaktif bersama 100,000 pengunjung
KOTA DARULNAIM, 20 Sep-
tember – Pesta Flora Negeri Kelan-
tan 2026 tampil dengan konsep 
lebih interaktif apabila pengun-
jung berpeluang melihat, belajar, 
mencuba serta berinteraksi secara 
langsung menerusi pelbagai aktiv-
iti sepanjang empat hari penganju-
rannya.

Pesta Flora Negeri Kelantan 
2026 diadakan sempena Perayaan 
Ulang Tahun Hari Keputeraan Ke-
bawah Duli Yang Maha Mulia Sul-
tan Muhammad V Ke-57 Tahun 
2026 itu dijadualkan berlangsung 
pada 24 hingga 27 September di 
Taman Perbandaran Tengku Anis, 
Tanjung Chat, Kota Bharu.

Bertemakan “Alam Lestari, Ko-
muniti Harmoni”, pesta itu dengan 
pengisian mesra keluarga yang 
menggabungkan elemen florikul-
tur, landskap, pertanian, pendidi-
kan, keusahawanan, kebudayaan 
dan rekreasi.

Sehubungan itu, Exco Perta-
nian, Industri Agromakanan dan 
Komoditi YB Dato’ Tuan Mohd 
saripudin Tuan Ismail berkata 
elemen interaktif akan melibat-
kan para pengunjung menerusi 
Pertandingan Busana Flora Krea-
tif dan Inovatif Peringkat Sekolah 
Rendah, pertandingan melukis 
dan mewarna kanak-kanak, foto-
grafi, kuiz serta pelbagai aktiviti 
yang membuka ruang penyertaan 
langsung.

Beliau menjangkakan purata 

100,000 hadirin akan memeriahkan 
pesta tersebut.

Katanya lagi, penganjuran kali 
ini turut melibatkan pelbagai jabat-
an kerajaan, agensi, pihak berkuasa 
tempatan (PBT). 

“Selain penglibatan berpuluh 
agensi, sebanyak 83 reruai usaha-
wan tempatan dijangka menjadikan 
pesta berkenaan sebagai platform 
mendekatkan masyarakat dengan 
keindahan alam serta memperluas 
pengetahuan mengenai tanaman 
hiasan dan florikultur.

“Antara tarikan utama ialah pa-
meran landskap PBT bertemakan 
“Laman Fantasi”, pameran bunga 
ros, paludarium dan bromeliad, 
selain pertandingan fotografi dan 
video pendek serta pameran dan 
jualan produk usahawan Industri 
Kecil dan Sederhana (IKS) dan 
florikultur.

“Laman Unggas pula menjadi 
antara kelainan yang diperkenal-
kan tahun ini dengan menyediakan 

pameran unggas, pameran statik 
dan petting zoo, sekali gus mena-
warkan pengalaman lebih dekat 
dengan haiwan kepada pengun-
jung terutama kanak-kanak dan 
keluarga,” ujarnya dalam sidang 
media selepas mempengerusikan 
Mesyuarat Jawatankuasa Induk 
Pesta Flora Negeri Kelantan 2026 
bagi mengemas kini persiapan akh-
ir program tersebut, di Bilik Gera-
kan Negeri, Kompleks Kota Darul-
naim, hari ini.

Menariknya, pesta berkenaan 
tidak terhenti pada waktu siang 
apabila sebahagian pameran dan 
aktiviti diteruskan sehingga pukul 
11 malam, termasuk pameran 
landskap, bunga ros, paludarium 
dan bromeliad serta kegiatan usa-
hawan IKS dan florikultur.

“Pengunjung turut berpeluang 
menikmati persembahan kebu-
dayaan termasuk Dikir Barat dan 
wayang kulit, mengikuti Forum 
Perdana serta menyertai cabutan 

bertuah dan kuiz pada waktu terten-
tu sepanjang pesta berlangsung.

Majlis perasmian Pesta Flo-
ra Negeri Kelantan 2026 dijadual 
berlangsung pada 24 September, 
pukul 10 pagi dengan keberangka-
tan Yang Mulia Sultanah Kelantan 
untuk menyempurnakan perasmi-
an,” jelasnya. 

Majlis turut diserikan dengan 
persembahan tarian tradisional dan 
paluan rebana ubi sebelum pen-
gunjung meneruskan kunjungan 
ke ruang pameran dan aktiviti yang 
disediakan.

Dato’ Tuan Mohd Saripudin 
mewakili Kerajaan Negeri Kelan-
tan dan Jawatankuasa Induk Pesta 
Flora Negeri Kelantan 2026 turut 
mengundang seluruh masyarakat 
Kelantan serta pengunjung dari 
luar negeri untuk bersama-sama 
memeriahkan acara tersebut dan 
menghayati kepelbagaian khazan-
ah flora serta aktiviti yang disedi-
akan.

Oleh: Norzana Razaly

Pengunjung turut 
berpeluang menikmati 
persembahan kebudayaan 
termasuk Dikir Barat dan 
wayang kulit, mengikuti 
Forum Perdana serta 
menyertai cabutan bertuah 
dan kuiz pada waktu 
tertentu sepanjang pesta 
berlangsung,” 

KOTA BHARU, 20 September - 
Kerajaan Negeri Kelantan meletak-
kan empat matlamat utama dalam 
penganjuran Karnival Sains, Te-
knologi, Kejuruteraan dan Matem-
atik (STEM) peringkat negeri bagi 
meningkatkan minat serta kese-
daran terhadap kepentingan bidang 
berkenaan.

Exco Pendidikan, Pengajian 
Tinggi, Teknologi Hijau, Digital 
dan Inovasi YB Dato’ Wan Roslan 
Wan Hamat berkata matlamat 
berkenaan saling melengkapi da-
lam usaha memperkukuh pemban-
gunan modal insan khususnya da-
lam kalangan generasi muda.

Menurutnya, matlamat pertama 
adalah meningkatkan minat dan 
kesedaran pelajar serta masyarakat 
terhadap kepentingan STEM yang 
perlu dipupuk sejak awal melalui 
pendekatan menyeronokkan dan 
dekat dengan kehidupan.

“Apabila anak-anak bertanya 
bagaimana sesuatu alat berfungsi 
atau mengapa sesuatu kejadian ber-
laku, pertanyaan itu perlu diraikan 
kerana daripada sifat ingin tahu itu-
lah lahirnya keberanian untuk bela-
jar, menguji idea dan menemukan 
pengetahuan baharu.”

Beliau berkata demikian ketika 
berucap merasmikan majlis penut-
up Karnival STEM peringkat Neg-
eri Kelantan 2026 di Dewan Utama 
Tengku Kaya Pahlawan Kompleks 
Islam Jubli Perak Sultan Ismail Pe-
tra, Panji di sini, hari ini. 

Karnival selama dua hari pada 
19 dan 20 September dianjurkan 
oleh Bahagian Pengurusan Te-
knologi Maklumat, Pejabat Set-
iausaha Kerajaan Negeri Kelantan 
dengan kerjasama Yayasan Islam 
Kelantan (YIK), Yayasan Kelantan 
Darulnaim (YAKIN) dan Kelantan 
ICT Gateway Sdn Bhd bertindak 

sebagai urus setia. 
Matlamat kedua pula adalah 

meningkatkan kemahiran penyel-
esaian masalah dan inovasi dalam 
kalangan pelajar.

Katanya, kemahiran berkenaan 
dapat dibina apabila pelajar diberi 
peluang mengenal pasti masalah, 
menilai pilihan, mencuba penyel-
esaian dan memperbaiki hasil us-
aha.

“Secara tidak langsung, proses 
ini mengajar nilai kesabaran, ker-
jasama, ketelitian serta daya ta-
han,” jelasnya.

Seterusnya, memperluas 
pendedahan generasi muda ter-
hadap perkembangan teknologi 
terkini bagi memastikan mereka 
tidak terasing daripada gelombang 
teknologi masa hadapan.

“Perkembangan automasi, ke-
cerdasan buatan (AI) dan digi-
talisasi perlu diberikan perhatian 
supaya generasi muda sentiasa ber-
sedia mendepani landskap dunia 
yang serba pantas.

“Matlamat eempat adalah, kita 
mahu mencungkil dan mengeten-
gahkan bakat generasi muda men-
erusi pertandingan dalam program 
Karnival STEM ini.

“Karnival seperti ini boleh 
menjadi platform penting untuk 
memberi pendedahan berkenaan 
perkembangan teknologi masa 

kini, sekali gus mengenal pasti 
bakat muda dalam bidang STEM,” 
katanya.

Beliau juga menjelaskan, setiap 
anak mempunyai potensi berbeza 
sama ada dalam reka bentuk, peng-
aturcaraan, eksperimen mahupun 
pemikiran inovatif.

Justeru, bakat berkenaan wajar 
diberikan perhatian supaya minat 
yang berputik dapat berkembang 
menjadi kemahiran berimpak 
tinggi yang mampu menyumbang 
kepada pembangunan negeri ser-
ta menyokong hasrat kerajaan 
melahirkan modal insan berdaya 
maju.

Dalam perkembangan sama, 
Dato’ Wan Roslan turut mer-
akamkan ucapan tahniah dan sya-
bas kepada tiga sekolah di bawah 
kelolaan Yayasan Islam Kelantan 
(YIK) yang mengukir kejayaan da-
lam pertandingan Malaysia Tech-
lympics 2026 peringkat Zon Pantai 
Timur 2.0.

Pertandingan anjuran Kemente-
rian Sains, Teknologi dan Inovasi 
Malaysia (MOSTI) dan Kemente-
rian Pendidikan Malaysia (KPM) 
itu berlangsung di Universiti Ma-
laysia Kelantan (UMK) Kampus 
Bachok pada 23 Ogos.

Sekolah berkenaan ialah Maa-
had Pengajian Islam yang muncul 
johan dalam acara AI Vibe Coding 

Drone dan naib johan dalam acara 
Cabaran Reka Bentuk 3D.

Maahad Muhammadi Perem-
puan pula memperoleh tempat 
kedua dalam acara Cabaran Robot 
Tempur, manakala Maahad Syam-
sul Maarif Lelaki memperoleh 
tempat ketiga dalam acara Cabaran 
FC-1 AI.

“Kita mahu buktikan bahawa 
pelajar agama bukan melahirkan 
agamawan semata-mata tetapi mel-
ahirkan agamawan yang mahir da-
lam pelbagai bidang,” katanya. 

Atas dasar tersebut katanya, 
kerajaan negeri mengambil lang-
kah proaktif memperkukuh agen-
da pembangunan modal insan 
apabila memeterai Memorandum 
Persefahaman (MoU) dengan Ko-
rea Aviation Technical Academy 
(KATA).

Tambahnya, kerjasama itu 
membuka peluang kepada pelajar 
negeri ini melanjutkan pengajian 
dalam bidang Kejuruteraan Meka-
nikal di Republik Korea.

Hadir sama, Pengarah Bahagian 
Pengurusan Teknologi Maklumat 
Pejabat Setiausaha Kerajaan Neg-
eri Kelantan Noraz Leley Muham-
ad, Pengurus Besar Kelantan ICT 
Gateway Sdn Bhd Zainul Amin 
Mat Zin dan Timbalan Pengarah 
Yayasan Islam Kelantan (Akade-
mik) Sukeri Husin.

Empat matlamat utama penganjuran Karnival 
STEM Kelantan 2026
Oleh: Asri Hamat

Karnival seperti ini 
boleh menjadi platform 
penting untuk memberi 
pendedahan berkenaan 
perkembangan teknologi 
masa kini, sekali gus 
mengenal pasti bakat muda 
dalam bidang STEM,” 



13RABIULAKHIR 1448H

K E B A J I K A N 	

Lebih 1,000 hadirin meriahkan Karnival 
Cakna Rakyat DUN Meranti

30 peserta didedah teknologi IoT pertanian

PASIR MAS, 20 September – 
Lebih 1,000 hadirin daripada pel-
bagai lapisan masyarakat meme-
riahkan Karnival Cakna Rakyat 
DUN Meranti yang berlangsung di 
Madrasah Nasrullah, Pohon Buloh, 
di sini, semalam.

Bermula seawal pukul 8.00 
pagi hingga 1.00 tengah hari, kar-
nival anjuran Pusat Khidmat DUN 
Meranti itu menjadi medan meng-
himpunkan komuniti setempat 
menerusi pelbagai aktiviti kemas-
yarakatan, kebudayaan dan rekrea-
si yang mengeratkan hubungan 
antara rakyat dengan kepimpinan 
negeri.

Rekod pendaftaran menerusi 
kod QR mencatatkan kehadiran 
lebih 1,000 pengunjung sepanjang 
program berlangsung.

Antara tarikan utama ialah per-
barisan melibatkan kontinjen me-
wakili sepuluh zon dalam DUN 
Meranti dengan mengetengahkan 
identiti, kreativiti dan semangat ke-
bersamaan masyarakat setempat.

Zon 2 Mukim Meranti Kec-
il yang diketuai Penghulu Mohd 
Fadzli Muhamad muncul johan. 
Sementara Johan Pertandingan 
Khemah Tercantik bertemakan 
“Sedondon” ialah Zon 8 Mukim 
Bakong yang diketuai Penghulu 
Kamaruddin Che Ngah. 

Manakala penduduk dari Kam-
pung Bayu Lalang, Maimun Man-
sor dipilih sebagai pemenang 

cabutan bertuah berupa sebuah 
motosikal.

Karnival turut dimeriahkan den-
gan sukan rakyat untuk pelbagai 
peringkat umur, persembahan 
kesenian dan kebudayaan, pam-
eran agensi kerajaan, gerai jualan 
usahawan tempatan, pertandingan 
khemah bertemakan tradisional 
serta jamuan rakyat.

Turut mengambil bahagian ia-
lah Jabatan Pengangkutan Jalan 
(JPJ), Urus setia Penerangan dan 
Komunikasi Negeri Kelantan 
(UPKN), Perpustakaan Awam 
Cawangan Pasir Mas, Jabatan Ke-
bajikan Masyarakat (JKM), Ang-
katan Pertahanan Awam Malaysia 
(APM) dan Agensi Antidadah Ke-
bangsaan (AADK).

Di samping, Kolej Kemahiran 
Tinggi MARA, Urus Setia Ke-
bajikan, Pembangunan Keluarga 
dan Wanita (U-KeKWa), Tenaga 
Nasional Berhad (TNB) dan Ke-
menterian Dalam Negeri (KDN-
JEQ).

Kemeriahan program turut dis-

erikan dengan kehadiran Menteri 
Besar Kelantan YAB Dato’ Pangli-
ma Perang Ustaz Dato’ Mohd Nas-
suruddin Daud bersama isteri Datin 
Panglima Perang Ustazah wan Nor 
Hanita Wan Yaakob yang beramah 
mesra dengan masyarakat.

Dato’ Mohd Nassuruddin yang 
juga Ahli Dewan Negeri (ADN) 
Meranti berkata, sifat cakna atau 
mengambil berat perlu bermula da-
lam keluarga sebelum diperluaskan 
kepada jiran dan masyarakat kera-
na manusia secara fitrahnya saling 
memerlukan.

Menurutnya, kehidupan ber-
masyarakat menuntut sikap sal-
ing membantu, bertolak ansur dan 
memahami keperluan orang lain, 
sebagaimana diwarisi daripada 
generasi terdahulu yang sanggup 
mewakafkan sebahagian tanah 
mereka untuk kegunaan bersama.

Beliau menjelaskan, penganju-
ran Karnival Cakna Rakyat bertu-
juan menyemai kesedaran supaya 
masyarakat lebih peduli terhadap 
keadaan sekeliling, selain mem-

perkukuh ukhuwah dan semangat 
kebersamaan dalam komuniti.

“Nasi yang kita makan pun 
orang lain tanam, dapur dan sudip 
dibuat oleh orang lain. Maknan-
ya, dalam hidup ini, kita berhajat 
kepada pertolongan orang lain.  
Orang Islam dengan Muslim yang 
lain seperti sebuah bangunan yang 
kukuh,” tegasnya.

Beliau turut mengingatkan mas-
yarakat supaya memelihara tutur 
kata dan tidak menggunakan baha-
sa yang boleh menyakiti perasaan 
orang lain sebagai sebahagian dar-
ipada manifestasi sifat cakna sesa-
ma insan.

Katanya, nilai tersebut juga per-
lu diterapkan dalam pendidikan 
anak-anak supaya mereka membe-
sar dengan rasa tanggungjawab ter-
hadap keluarga dan masyarakat.

Beliau juga merakamkan set-
inggi-tinggi penghargaan dan teri-
ma kasih kepada seluruh urus setia, 
petugas, sukarelawan serta semua 
yang bertungkus-lumus menjaya-
kan program tersebut.

Oleh: Norzana Razaly

KOTA DARULNAIM, 17 Sep-
tember - Sebanyak 30 peserta pel-
bagai golongan umur menyertai 
Agri Bio Class: Bengkel Internet of 
Things (IoT) dalam Pertanian 2026 
bagi mendapatkan pendedahan 
mengenai penggunaan teknologi 

dalam sektor pertanian.
Bengkel berkenaan memberi 

pendedahan kepada peserta men-
genai teknologi IoT, penggunaan 
sensor dan peranti pintar serta ap-
likasi teknologi dalam pemantauan 
tanaman dan pengurusan aktiviti 
pertanian.

Sehubungan itu, Exco Perta-

nian, Industri Agromakanan dan 
Komoditi YB Dato’ Tuan Mohd 
Saripudin Tuan Ismail berkata pro-
gram berkenaan antara usaha ker-
ajaan untuk melahirkan generasi 
petani yang rajin mengusahakan 
tanah serta bersedia mengadaptasi 
teknologi moden bagi meningkat-
kan kecekapan dan produktiviti.

“Pertanian pada masa hada-
pan memerlukan gabungan ilmu, 
teknologi dan kesungguhan, se-
lari dengan usaha kerajaan negeri 
memperkukuh sektor pertanian 
menerusi pendekatan yang lebih 
moden dan berdaya saing,” katan-
ya. 

Terdahulu, beliau merasmikan 
Agri Bio Class: Bengkel Internet of 
Things (IoT) dalam Pertanian 2026 
anjuran Kerajaan Negeri Kelantan 
melalui Kelantan Biotech Corpora-
tion (KBC) dan Jabatan Pertanian 
Kelantan.

Bengkel tersebut berlangsung di 
Pusat Latihan Pertanian Lundang, 
Jabatan Pertanian Kelantan pada 
Selasa.

Oleh: Asri Hamat

KOTA BHARU, 21 September 
- Pusat Pengajian Pondok Kan-
dis, Bachok menjadi antara enam 
institusi terpilih sebagai sekolah 
rintis bagi Program Transformasi 
Digital Institusi Pendidikan Islam 
(IPI) menerusi kerjasama Malay-
sia Digital Economy Corporation 
(MDEC) dan Jabatan Kemajuan 
Islam Malaysia (JAKIM).

Lima institusi lain ialah Maahad 
Tarbiah Islamiah Derang, Pokok 
Sena, Kedah; Institut Ahmad Ibni 
Idris (SAIFI), Rembau, Negeri 
Sembilan; Pusat Pendidikan Ribath 
Al-Musthofa, Kuantan, Pahang; 
Pondok Darul Furqan, Ipoh, Per-
ak; dan Maahad Ihya Ulumiddin, 
Mengkuang Titi, Bukit Mertajam, 
Pulau Pinang.

Exco Pendidikan, Pengajian 
Tinggi, Teknologi Hijau, Digital 
dan Inovasi YB Dato’ Wan Roslan 
Wan Hamat berkata menerusi ini-
siatif itu, Pusat Pengajian Pondok 
Kandis dilengkapi kemudahan 
Digital Maker Hub (DMH) bernilai 
mencecah RM550,000.

Katanya, penyediaan kemuda-
han berkenaan membuka ruang 
lebih luas kepada pelajar dan guru 
untuk meneroka teknologi, selain 
memperkukuh proses pengajaran 
dan pembelajaran serta meningkat-
kan kemahiran inovasi.

“Inisiatif ini turut diperkukuh 
menerusi penganjuran Bengkel 
Latihan Program Rintis Digital IPI 
yang diterajui MDEC dengan ker-
jasama JAKIM pada 24 hingga 29 
Julai bertempat di Pusat Pengajian 
Pondok Kandis.

“Bengkel tersebut memberikan 
pendedahan kepada guru dan mu-
rid menerusi modul latihan digi-
tal berimpak tinggi seperti Modul 

Kreativiti Digital & Aplikasi AI 
serta Modul Pembelajaran Imersif 
dan Inovasi Metaverse.”

Beliau berkata demikian ketika 
berucap merasmikan Majlis Penut-
up Karnival STEM Peringkat Neg-
eri Kelantan 2026 di Dewan Utama 
Tengku Kaya Pahlawan, Kompleks 
Islam Jubli Perak Sultan Ismail Pe-
tra, Panji, di sini, semalam.

Kata Dato’ Wan Roslan lagi,  
menerusi bengkel itu, pelajar 
diberikan latihan berstruktur bagi 
mengasah pemikiran kritis dan ke-
mahiran penyelesaian masalah.

Katanya, guru pula diperkasa 
menerusi program ‘train-the-train-
er’ di bawah inisiatif Guru Juara 

Digital IPI bagi memimpin inte-
grasi teknologi digital di sekolah 
secara berterusan.

“Ini membuktikan bahawa tr-
adisi keilmuan Islam dan institusi 
pondok dapat terus diperkukuh 
menerusi pemanfaatan teknologi 
secara bijaksana dan berhemah,” 
jelasnya.

Mewakili Kerajaan Negeri 
Kelantan, beliau merakamkan 
penghargaan kepada Kerajaan 
Persekutuan atas pemilihan Pusat 
Pengajian Pondok Kandis, Bachok 
sebagai salah satu daripada enam 
sekolah rintis bagi Program Rintis 
Pendigitalan Institusi Pendidikan 
Islam (Digital IPI) tersebut.

Pondok Kandis antara enam sekolah rintis 
Transformasi Digital IPI

Pendidikan perlu lahirkan generasi berilmu, 
sedia berkhidmat - YB Dato Wan Roslan

Oleh: Asri Hamat

Oleh: Irham Hilmi Hashim

KOTA DARULNAIM, 24 Sep-
tember – Pendidikan perlu dilihat 
lebih jauh daripada usaha mem-
peroleh sijil dan membina kerjaya, 
sebaliknya menjadi amanah dalam 
mempersiapkan generasi berilmu 
untuk berkhidmat kepada Islam, 
ummah dan negeri.

Exco Pendidikan, Pengajian 
Tinggi, Teknologi Hijau, Digital 
dan Inovasi YB Dato’ Wan Roslan 
Wan Hamat berkata, pendekatan 
tersebut penting dalam memben-
tuk pelajar yang cemerlang dalam 

akademik dan mempunyai nilai 
serta tanggungjawab terhadap mas-
yarakat.

Menurutnya, pelajar yang bakal 
melangkah ke alam pengajian ting-
gi perlu menjadikan disiplin, adab 
dan hubungan dengan Allah SWT 
sebagai asas dalam membentuk 
diri.

“Menuntut ilmu bukan sekadar 
untuk memperoleh sijil atau mem-
bina kerjaya, tetapi merupakan satu 
amanah untuk mempersiapkan diri 
berkhidmat kepada Islam, ummah 
dan negeri,” katanya menerusi 

media sosialnya selepas merasmi-
kan Program Lambaian Menara 
Gading 2026 anjuran Majlis Per-
bandaran Kota Bharu Bandar Raya 
Islam (MPKB-BRI) di Gelanggang 
Seni, Kota Bharu, semalam.

Beliau menggariskan tiga per-
kara utama yang perlu diberi per-
hatian oleh pelajar ialah disiplin 
dalam pembelajaran, menjaga adab 
terhadap guru dan ibu bapa ser-
ta sentiasa memelihara hubungan 
dengan Allah SWT.

“Persediaan menuju menara 
gading sebenarnya bermula dari 

sekarang. Tanamkan cita-cita yang 
tinggi, tingkatkan penguasaan ba-
hasa Arab, suburkan budaya mem-
baca dan jangan sesekali takut 
untuk mempunyai impian yang be-
sar,” katanya.

Program berkenaan memberi 
manfaat kepada 240 pelajar sebagai 
persediaan menghadapi peperik-
saan Sijil Tinggi Agama Malaysia 
(STAM) dan seterusnya melang-
kah ke alam pengajian tinggi.

Beliau turut merakamkan 
penghargaan kepada MPKB-BRI 
khususnya Yang Dipertua MPKB-
BRI Dato’ Zulkifli Abd Rahman 
serta para guru yang tidak pernah 
jemu mendidik dan membimbing 
pelajar.

Dato’ Wan Roslan berharap 
para pelajar STAM memperoleh 
kejayaan cemerlang dan seterusn-
ya menjadi generasi ilmuwan yang 
berakhlak mulia, luas pemikiran 
serta bersedia menyumbang kepa-
da agama, masyarakat dan negeri 
Kelantan.

Kelantan buka laluan anak negeri pelajari 
TVET hingga ke Eropah
KOTA DARULNAIM, 23 Sep-
tember – Kerajaan Negeri Kelantan 
membuka laluan lebih luas kepada 
anak negeri mengikuti Pendidikan 
dan Latihan Teknikal dan Voka-
sional (TVET) sehingga ke pering-
kat antarabangsa menerusi pakej 
pendidikan bersepadu Akademi 
Cemerlang TecnoVocasX (ACT-
VX), termasuk peluang melanjut-
kan pengajian serta menimba pen-
galaman di Eropah.

Penasihat Utama merangkap 
Pengarah Projek Kelantan ACTVX 
Help TVET Sdn. Bhd. mewakili 
kerajaan negeri Dr Ahmad Zahar-
uddin Sani Sabri berkata, inisiatif 
itu menyediakan laluan pendidikan 
daripada Sijil Kemahiran Malaysia 
(SKM) hingga diploma, kemuda-
han pembiayaan pengajian serta 
jaringan industri bagi membuka 
prospek kerjaya kepada graduan.

Menurutnya, ACTVX yang ber-
operasi di Padang Tembak, Peng-
kalan Chepa di bawah lesen Help 
Education Group turut menjalinkan 
kerjasama strategik dengan West 
College Scotland yang memberi 
pilihan kepada pelajar melanjutkan 
pengajian ke peringkat diploma.

“Pelajar mempunyai pilihan 
sama ada untuk mengambil sijil 
SKM atau melanjutkan pengaji-
an ke peringkat Diploma daripada 
West College Scotland.

“Laluan ini turut membu-
ka ruang kepada graduan untuk 
memohon pekerjaan dan menim-
ba pengalaman baharu di Eropah 
sekiranya mereka berhasrat untuk 
berkhidmat di luar negara,” katan-
ya.

Beliau berkata demikian selepas 
Majlis Menandatangani Memoran-
dum Perjanjian (MoA) bersama 
institusi dan rakan industri, Memo-
randum Persefahaman (MoU) ber-
sama DSR International Academy 
serta peluncuran laman web ACT-
VX yang disaksikan Exco Belia, 
Sukan, NGO dan Perpaduan Mas-
yarakat YB Zamakhshari Muham-
ad di Mabna, Kota Darulnaim, hari 
ini.

Dr Ahmad Zaharuddin juga me-
maklumkan, ACTVX menawarkan 
pengajian SKM Tahap 2, 3 dan 4 
serta peringkat diploma sebagai se-
bahagian daripada usaha menyedi-
akan laluan pendidikan kemahiran 
yang lebih fleksibel kepada anak 
Kelantan.

Pada masa sama, aspek kemam-
puan mengikuti pengajian turut 
diberi perhatian menerusi kemuda-
han pinjaman Perbadanan Tabung 
Pembangunan Kemahiran (PTPK), 
manakala yuran pendaftaran pelajar 
Kelantan ditanggung sepenuhnya 
oleh kerajaan negeri melalui agensi 

berwajib.
“Ini merupakan satu keistime-

waan yang amat bernilai buat rak-
yat negeri Kelantan kerana para 
pelajar tidak perlu memikirkan yu-
ran pendaftaran, selain mempunyai 
kemudahan pembiayaan pengajian 
melalui Perbadanan Tabung Pem-
bangunan Kemahiran (PTPK),” 
jelasnya.

Tambahnya, pendekatan itu 
menghubungkan latihan TVET 
dengan keperluan sebenar pasaran 
pekerjaan melalui jaringan bersama 
rakan industri.

Kerjasama tersebut melibatkan 
Proton JM Otomobil yang diwakili 
Pengarahnya, Nur Aisyah Afreena 
Basri; Perodua PACCAR AUTO 
Sdn. Bhd. melalui pengarahnya, 
Muhammad Azim Razak, West 
College Scotland yang diwakili 
pengarahnya di Malaysia, Yong 
Yow Wee serta DSR International 
Academy melalui Pengarah Urusan 
Profesor Adjung Datuk Seri Abdul 
Rani Osman.

Jaringan industri itu dijangka 

menyediakan laluan kerjaya kepada 
pelajar selepas menamatkan penga-
jian, sekali gus merapatkan jurang 
antara latihan kemahiran dengan 
keperluan tenaga kerja industri.

“Pakej ini diwujudkan khusus 
untuk rakyat dan warga Kelantan 
dengan menggabungkan kemuda-
han pembiayaan pengajian, yuran 
pendaftaran serta peluang peker-
jaan.

“Tiada kekhuatiran tentang yu-
ran pengajian, tiada kerumitan ten-
tang yuran pendaftaran dan terdapat 
laluan untuk mendapatkan peker-
jaan,” jelasnya.

Jelasnya, model bersepadu 
itu menghubungkan pendidikan, 
latihan kemahiran, institusi an-
tarabangsa dan industri dalam 
satu ekosistem TVET, sekali gus 
menyediakan lebih banyak pilihan 
kepada anak Kelantan untuk mem-
bina masa depan berasaskan kema-
hiran sama ada meneruskan kerjaya 
dalam negara atau mengembang-
kan pengalaman pendidikan dan 
profesional di Eropah.

Oleh: Irham Hilmi Hashim

Ini merupakan satu 
keistimewaan yang amat 
bernilai buat rakyat 
negeri Kelantan kerana 
para pelajar tidak perlu 
memikirkan yuran 
pendaftaran, selain 
mempunyai kemudahan 
pembiayaan pengajian 
melalui Perbadanan Tabung 
Pembangunan Kemahiran 
(PTPK),” 

KOTA DARULNAIM, 24 Sep-
tember - Golongan belia perlu 
diberikan ruang untuk bertemu, 
berkongsi pandangan dan mem-
bina jaringan dalam suasana yang 
lebih santai bagi menggalakkan 
pertukaran idea serta membuka pe-
luang kerjasama.

Exco Belia, Sukan, NGO dan 
Perpaduan Masyarakat YB Zam-
akhshari Muhamad berkata, pen-
dekatan sedemikian penting bagi 
membolehkan pihaknya mendeng-
ar pandangan serta memahami per-
kara yang sedang difikirkan oleh 
golongan belia.

Menurutnya, pertemuan tidak 
semestinya perlu diadakan atas 
urusan atau program rasmi, sebali-
knya pertemuan secara santai juga 
boleh menjadi ruang untuk membi-
na hubungan dalam kalangan anak 
muda.

“Bagi saya, sesi macam ni 
penting. Kadang-kadang kita nak 
jumpa bukan sebab ada urusan 
yang besar. Sekadar nak duduk se-

meja, borak dan kenal antara satu 
sama lain,” katanya di laman rasmi, 
semalam.

Terdahulu, beliau menghadi-
ri program Leadership Latte yang 
berlangsung di Pusat Belia, di 
sini. 

Menurutnya lagi, perbualan se-
cara santai juga boleh membuka 
ruang kepada kemunculan idea ba-
haru, selain membantu mengenal 
pasti perkara yang boleh dilaksan-
akan secara bersama.

“Daripada sembang santai 
macam inilah kadang-kadang da-
tangnya idea.

“Kita dengar pandangan, kita 

tahu apa yang sedang difikirkan 
oleh belia dan kita nampak ruang 
yang boleh kita buat bersama,” 
ujarnya.

Sehubungan itu, beliau me-
maklumkan Leadership Latte di-
wujudkan sebagai ruang untuk 
alumni Kelantan Future Leaders 
Institute (KFLI) dan belia Kelantan 
bertemu, belajar, berkongsi serta 
membina jaringan dalam suasana 
yang lebih santai.

Tambahnya, jumlah alumni 
KFLI kini mencecah 803 orang 
yang terdiri daripada belia Kelan-
tan yang pernah mengikuti plat-
form pembangunan kepimpinan 

berkenaan.
Jelasnya, sesi berkenaan meng-

himpunkan alumni KFLI dan belia 
Kelantan untuk bertemu mata, ber-
bual, bertukar cerita serta berkenal-
an antara satu sama lain.

YB Zamakhshari turut memak-
lumkan, pendekatan itu akan dit-
eruskan dengan lebih banyak sesi 
yang boleh memberi ruang kepada 
anak muda untuk berkongsi idea 
dan terlibat dalam diskusi yang leb-
ih berfokus.

“Bina hubungan dahulu, deng-
ar dahulu, kemudian baru kita fikir 
apa yang boleh kita buat bersama,” 
ujarnya.

Belia perlu ruang bertemu, berkongsi 
pandangan dan bina jaringan 
– YB Zamakhshari

190 pelajar DUN Guchil terima sumbangan IPTA

Oleh: Syamimi Manah

KUALA KRAI, 17 September 
- Sebanyak 190 pelajar dalam De-
wan Negeri (DUN) Guchil mener-
ima Sumbangan Institusi Pengajian 
Tinggi Awam (IPTA) Fasa 1 se-
bagai tanda sokongan dan galakan 
kepada mereka yang bakal melan-
jutkan pengajian ke peringkat lebih 
tinggi.

Ahli Dewan Negeri (ADN) Gu-
chil YB Hilmi Abdullah berkata, 
sumbangan berkenaan diberikan 
kepada pelajar yang telah menerima 
tawaran untuk menyambung penga-
jian di universiti serta institusi pen-
gajian tinggi.

“Sumbangan ini diberikan kepa-
da para pelajar yang telah menerima 
tawaran untuk menyambung penga-
jian di universiti serta institusi pen-
gajian tinggi. Mudah-mudahan ban-
tuan yang tidak seberapa ini dapat 
meringankan sedikit beban perse-
diaan pelajar dan keluarga sebelum 
memulakan kehidupan sebagai ma-
hasiswa,” katanya  di laman rasmi, 
semalam.

Beliau turut menasihatkan 
semua penerima supaya meman-
faatkan peluang melanjutkan pen-
gajian dengan penuh kesungguhan, 
disiplin dan istiqamah.

Menurutnya, peluang berada di 

universiti perlu digunakan untuk 
membina ilmu, kemahiran, pen-
galaman serta sahsiah yang baik.

“Ingatlah, mendapat tempat di 
universiti bukanlah penghujung 
perjalanan, sebaliknya permulaan 
kepada satu fasa baharu yang lebih 
mencabar,” ujarnya.

YB Hilmi berharap para pela-
jar dapat menamatkan pengajian 
dengan jayanya sebelum kemba-
li menyumbang kepada keluarga, 
masyarakat, negeri dan negara.

Katanya, kejayaan memperoleh 
diploma atau ijazah kelak juga di-
harapkan menjadi hadiah bermakna 
buat ibu bapa dan keluarga yang 

banyak berkorban serta memberi-
kan sokongan kepada mereka.

Sementara itu, beliau merakam-
kan penghargaan kepada Ahli Par-
limen Kuala Krai YB Abdul Latiff 
Abdul Rahman yang hadir mewakili 
beliau bagi menyempurnakan pen-
yampaian sumbangan tersebut.

Beliau turut menghargai komit-
men Timbalan Pengarah Pusat Kh-
idmat DUN Guchil Ghazali Mat, 
Setiausaha Pusat Khidmat DUN 
Guchil Ahmad Farid Mohd Kassim, 
para penghulu serta seluruh kaki-
tangan Pusat Khidmat DUN Guchil 
yang memastikan program berjalan 
lancar.

Beliau berkata, usaha membantu 
pendidikan anak-anak DUN Guchil 
akan terus diberi perhatian kerana 
ilmu dan pendidikan merupakan 
pelaburan penting untuk masa de-
pan generasi muda.

“Selamat melangkah ke alam 
kampus. Belajarlah bersung-
guh-sungguh, jaga nama baik kelu-
arga dan jadilah kebanggaan DUN 
Guchil,” jelasnya.

Oleh: Syamimi Manah

Majlis Daerah Bachok juara Pertandingan 
Landskap PBT Pesta Flora Negeri Kelantan 
2026, raih RM10,000
Oleh: Syamimi Manah

K E M A K M U R A N

KOTA BHARU, 24 Septem-
ber – Majlis Daerah Bachok Ban-
dar Pelancongan Islam (MDB-
BPI) muncul juara Pertandingan 
Landskap Pihak Berkuasa Tem-
patan (PBT) sempena Pesta Flora 
Negeri Kelantan 2026, sekali gus 
membawa pulang hadiah wang 
tunai RM10,000.

Majlis pengurniaan hadiah 
tersebut disempurnakan oleh Duli 
Yang Maha Mulia Sultanah Kelan-
tan, Sultanah Nur Diana Petra Ab-
dullah pada Majlis Perasmian Pes-
ta Flora Negeri Kelantan 2026 di 
Taman Perbandaran Tengku Anis, 
hari ini.

Pertandingan bertemakan ‘La-
man Fantasi’ itu mengetengahkan 
konsep yang membawa pengun-
jung ke suasana fantasi yang pe-
nuh warna, cahaya dan keajaiban 
alam.

Tempat kedua dimenangi Ma-
jlis Perbandaran Kota Bharu Ban-
dar Raya Islam dengan hadiah 
RM7,000, manakala Majlis Daerah 
Tanah Merah meraih tempat ketiga 
dengan hadiah RM5,000.

Yang Dipertua Majlis Daerah 
Bachok Mohd Zaki Yusof berkata, 
kejayaan tersebut hasil komitmen 
setiausaha, pegawai dan seluruh 
kakitangan pihak berkuasa tem-

patan itu yang bertungkus-lumus 
menyiapkan taman berkenaan.

“Alhamdulillah syukur kepa-
da Allah SWT kerana pada tahun 
ini Majlis Daerah Bachok, Bandar 
Pelancongan Islam dinobatkan se-
bagai Johan pertandingan taman 
sempena Pesta Flora bagi tahun 
2026.

“Saya nak mengambil kesem-
patan di sini mengucapkan set-
inggi-tinggi terima kasih kepada 
setiausaha, pegawai-pegawai dan 
semua kakitangan Majlis Daerah 
Bachok yang bertungkus-lumus 
untuk menyiapkan satu taman yang 
cukup fantasi memenuhi kriteria 
menerusi hakim yang memboleh-
kan kita mendapat juara pada tahun 
ini,” katanya.

Menurutnya, taman yang diket-
engahkan itu dikenali sebagai La-
man Nur Seri Bachok dengan kon-
sep ‘di mana alam dan imaginasi 
bertemu’, yang menggabungkan 

unsur alam, air, cahaya dan krea-
tiviti.

Laman berkenaan menampilkan 
lapan elemen utama iaitu Gerbang 
Nur (Pintu ke Dunia Fantasi), Jejak 
Nur (Laluan Penerokaan), Rimba 
Fantasi Bachok (Komposisi Alam 
Tropika), Batu Nur Interaktif (Per-
temuan Manusia, Alam dan Te-
knologi), Portal Nur dan Tirai Air 
(Keajaiban di Tengah Laman), 
Telaga Pantulan (Refleksi, Keten-
teraman dan Kedalaman), Pohon 
Nur (Cahaya Kehidupan) serta Sa-
rang Damai (Ruang Menghayati 
dan Berinteraksi).

Beliau memaklumkan, konsep 
tersebut dibangunkan bagi meng-
gabungkan unsur alam, air, cahaya 
dan kreativiti dalam satu ruang 
yang memberikan pengalaman ber-
beza kepada pengunjung.

“Konsep kita adalah di mana 
alam dan imaginasi bertemu. Kita 
menggabungkan unsur-unsur alam, 

air, cahaya dan kreativiti,” jelasn-
ya.

Menurutnya lagi, penyediaan 
taman tersebut mengambil masa tu-
juh hari dengan kerja-kerja dilaku-
kan pada waktu siang dan malam, 
manakala kos yang terlibat adalah 
kira-kira RM30,000.

Pesta Flora Negeri Kelantan 
2026 berlangsung selama empat 
hari bermula 24 hingga 27 Sep-
tember dengan tema ‘Alam Lestari, 
Komuniti Harmoni’.

Selain pertandingan landskap 
PBT, festival berkenaan turut 
menampilkan Pameran Landskap 
PBT, Pameran Bunga Ros, Pamer-
an Paludarium dan Bromeliad serta 
Jualan Pameran Industri Kecil dan 
Sederhana (IKS) dan Florikultur.

Pengunjung turut berpel-
uang menyaksikan persembahan 
Wayang Kulit selain menyertai 
aktiviti cabutan bertuah dan kuiz 
sepanjang penganjuran festival.

Laluan SK Sungai Embak lebih 1 km siap 
diturap dengan kos RM200,000

Oleh: Irham Hilmi Hashim

KUALA KRAI, 22 September 
— Laluan di hadapan Sekolah 
Kebangsaan (SK) Sungai Embak 
sepanjang lebih satu kilometer 
siap diturap semalam dengan kos 

RM200,000, sekali gus menyel-
esaikan isu kerosakan jalan yang 
membelenggu penduduk di sekitar 
Sungai Embak.

Ahli Dewan Negeri (ADN) 
Mengkebang YB Zubir Abu 
Bakar berkata demikian meneru-

si perkongsian di media sosialnya 
selepas membuat tinjauan terhadap 
laluan berkenaan, pada Isnin.

“Alhamdulillah, laluan di Jalan 
Hadapan Sekolah Kebangsaan 
Sungai Embak sepanjang lebih 
satu kilometer telah siap diturap 

semalam dengan kos sebanyak 
RM200,000,” katanya.

Menurutnya, inisiatif menurap 
dan menaik taraf jalan merupakan 
usaha berterusan kerajaan negeri 
bagi memastikan kemudahan infra-
struktur yang lebih selamat, selesa 
dan berkualiti disediakan kepada 
rakyat, khususnya di DUN Meng-
kebang.

“Terima kasih kepada kerajaan 
negeri atas pembaikan dan penura-
pan jalan ini yang dapat menye-
lesaikan isu kerosakan di laluan 
berkenaan yang sebelum ini mem-
belenggu penduduk di sekitar Sun-
gai Embak,” katanya.

KOTA DARULNAIM, 17 Sep-
tember - Konvoi bersama komuni-
ti permotoran sempena sambutan 
Hari Malaysia di Jeli berlangsung 
meriah apabila masyarakat setem-
pat turut menyertai pelbagai aktivi-
ti menerusi Jelajah Rakyat 2026.

Konvoi bermula dari Gunung 
Reng sebelum bergerak menuju ke 
Padang Istiadat Majlis Daerah Jeli 
(MDJ).

Program kemudian diteruskan 
dengan pelbagai aktiviti bersama 
masyarakat setempat termasuk su-
kan rakyat serta aktiviti membabit-
kan kanak-kanak dan keluarga.

Exco Belia, Sukan, NGO dan 
Perpaduan Masyarakat YB Zam-
akhshari Muhamad berkata pro-
gram seperti itu memberi ruang 
kepada masyarakat untuk bertemu 
dalam suasana santai, selain berk-

enalan dan mengeratkan hubun-
gan.

“Terima kasih para penganjur 
dan semua warga Jeli yang turun 
memeriahkan Jelajah Rakyat hari 

ini,” katanya menerusi media sosial 
pada Rabu.

Turut berganding bahu menjay-
akan program berkenaan ialah Raja 
Perfume, Lavabelle, MDJ dan Be-

lia Jeli.
Selesai konvoi, sesi turun pa-

dang diteruskan dengan aktiviti be-
ramah mesra bersama masyarakat 
setempat.

Konvoi komuniti permotoran semarak Hari 
Malaysia di Jeli
Oleh: Asri Hamat

Kebajikan warga emas Kelantan diperkukuh 
secara inter-agensi - YB Dato Rohani

Oleh: Irham Hilmi Hashim

KOTA DARULNAIM, 24 Sep-
tember – Kebajikan dan kesejahter-
aan warga emas di Kelantan akan 
diperkukuh menerusi beberapa 
tindakan segera secara inter-agensi 
susulan Mesyuarat Jawatankuasa 
Pembangunan Warga Emas Neg-
eri Kelantan yang berlangsung 
semalam.

Exco Kebajikan, Pembangu-
nan Keluarga dan Wanita YB 
Dato Rohani Ibrahim berkata, us-
aha berkenaan penting berikutan 

Kelantan kini mempunyai sekitar 
223,600 warga emas, termasuk 
36,100 golongan berusia 80 tahun 
ke atas.

Menurutnya, Malaysia dijangka 
menjadi negara menua menjelang 
2030, manakala Kelantan pula di-
jangka mencapai tahap negeri men-
ua pada 2036, sekali gus memer-
lukan perhatian lebih menyeluruh 
terhadap kebajikan serta kesejahter-
aan golongan berkenaan.

“Menjadi tua adalah lumrah. 
Tetapi memastikan mereka dihor-
mati, disayangi, sihat dan terjaga 

adalah tanggungjawab kita bersa-
ma, khususnya sebagai anak-anak 
dan anggota keluarga,” katan-
ya menerusi media sosial pasca 
mesyuarat berkenaan di Mabna, 
Kota Darulnaim, semalam.

Katanya lagi, aspek kesihatan 
warga emas turut memerlukan per-
hatian, khususnya risiko seperti 
sarkopenia, frailty, demensia dan 
penyakit kronik yang semakin ter-
dedah dalam kalangan golongan 
berkenaan.

Mesyuarat turut melibatkan 

Jabatan Kebajikan Masyarakat 
(JKM) Negeri Kelantan, Polis 
Diraja Malaysia (PDRM), Jabatan 
Kesihatan Negeri Kelantan, Suru-
hanjaya Komunikasi dan Multi-
media Malaysia (SKMM), Ketua 
Jajahan, Jabatan Pendidikan Negeri 
Kelantan, Jabatan Hal Ehwal Ag-
ama Islam dan Adat Istiadat Mel-
ayu Kelantan (JAHEAIK), Majlis 
Perbandaran Kota Bharu Bandar 
Raya Islam (MPKB-BRI), U-KEK-
WA serta agensi dan urus setia ber-
kaitan.


